
REDAKSIONEEL

Psalm 78 is altyd een van die gedeeltes wat aangehaal 
word om te beklemtoon waarom die geskiedenis vir 

gelowiges belangrik behoort te wees. Daarin vind ons 
die Christen se benadering tot geskiedenis – sodat ons 
van die roemryke dade van God kennis kan neem en 
daardeur gemotiveer word om ons vertroue opnuut in 
Hom te stel (vgl. Ps. 78:7). 

Wanneer ’n mens aan die “roemryke dade” van 
God dink, dan is dit gewoonlik die indrukwek
kende en sensasionele “voorbladstories” van die 
Bybel wat ons gedagtes eerste binneskiet: God 
wat alles uit niks skep; die tien plae wat soos 
’n guillotine op die nekke van die Egiptenare 
af ge kom het; die waters van die Rooi See en die 
Jordaanrivier wat God met sy eie hand uitme
kaar geskuif het, sodat sy volk droogvoets daar
deur kon trek; die mure van Jerigo wat deur God 
gesloop is sonder dat sy volk ’n vinger verroer 
het; Dawid wat die reus Goliat in die naam van 
die Here van die leërskare verslaan. So kan ons 
aangaan totdat ons by die roemrykste van al sy 
dade kom – ’n weg ge rol de klip voor ’n leë graf.

Uit elke tydstip in die geskiedenis het gelowiges oor 
die roemryke dade van God getuig. Die vraag is egter 
waar aan ons die roemryke dade van God meet. Wat
ter maat stawwe lê ons aan om te bepaal watter van sy 
da de as ’n “roemryke daad” kwalifiseer? Wanneer ons 
dink aan die Tweede Vryheidsoorlog, ook bekend as 
die AngloBoe re oorlog van 18991902, besef ons met 
bit ter heid dat dit een van die donkerste tye in ons gelo
wi ge voorouers se geskiedenis was. Daar is vele aspekte 
van hierdie oorlog wat deur ons geromantiseer word, 
maar die harde werk lik heid is dat die Boere verloor het. 
Wat ter gebeurtenisse uit hierdie drie donker jare en selfs 

gedurende die tyd kort daarna, sou as “roemryke dade” 
van God kon kwalifiseer?

Dalk sal ons dadelik verwys na van die groot veldslae en 
oorwinnings wat die Boere, dikwels as minderheid, oor 
die magtige Britse weermag behaal het: Magersfontein, 
Colenso, Stormberg, Spioenkop, Sannaspos, Silkaatsnek, 
Donkerhoek, ensovoorts. Dalk sal ons verwys na die feit 
dat die Boere vir drie jaar lank teen die Britse Empire 
kon uithou en gesorg het vir een van die duurste oorloë 
waarin Brittanje nóg betrokke was.

Natuurlik wil ’n mens nie bogenoemde gebeure onder
speel nie, maar ’n mens kan nie help om te vra waarom 
hierdie gebeurtenisse nou juis as “roemryke dade van die 
Here” kwalifiseer nie. Was daar dan nie ook gelowiges 
onder die Engelse nie? Sou elke Engelse oorwinning 
en die uiteindelike nederlaag van die Boere dan ook as 
“roemryke dade van die Here” bestempel kon word? 

Kyk jy na van die ander wrede realiteite van die 
oorlog, daardie geleenthede waar jy juis sou ver
wag dat God op roemryke wyse sou in tree, lyk dit 
maar droefgeestig. By meer as een ge leent heid 
is daar waarskynlik prewelend ge vra: “Here, 
waar is U? Ons veg immers ’n regverdige stryd, 
waarom laat U toe dat hierdie im pe rialistiese 
mon ster sy kloue so wreedaardig in ons inslaan? 
Waarom Paardeberg? 4 000 man is baie, Here! 
Waarom die verskroeideaardebeleid? Waarom 
laat U toe dat ons alles verloor sodat ons nie net 
as vernederde volk nie, maar ook as verarmde 
volk na ons plase moet terugkeer? Here, waar
om die kampe? Waarom die onskuldiges en die 
weerloses blootstel aan die onmenslikheid van 
die vyand?”

Wat ons gehoor het en weet en ons vaders ons vertel het, sal ons nie verberg vir hulle kinders nie, maar aan die 
volgende geslag vertel die roemryke dade van die Here en sy mag en sy wonders wat Hy gedoen het (Ps. 78:3-4)

ANGLOBOEREOORLOG, 18991902

Die roemryke dade van die Here
Ds. Schalk Strauss

In sy gedig, Dis al, vang Jan FE Celliers hierdie pre we
lende emosie vas:

Dis die blond, 
dis die blou:
dis die veld,
dis die lug; 

en ’n voël draai bowe in eensame vlug – 
dis al.

Dis ’n balling gekom
oor die oseaan, 

dis ’n graf in die gras,
dis ’n vallende traan – 

dis al.

Waarin sal ons dan die roemryke dade van God gedu
rende hierdie tydperk gaan soek? In ’n sin is dit waarop 
hierdie uitgawe fokus. Ons neem die kerk se betrokken
heid tydens die Tweede Vryheidsoorlog en kort daarna, 
asook die geestelike bediening gedurende hierdie tyd
perk, onder oë. Ek is besondere dank verskuldig aan die 
knap skrywers wat tot hierdie uitgawe bygedra het. In 
die besonder wil ek dr. Johan van Zÿl van die Oorlogs
museum in Bloemfontein bedank wat gehelp beplan het 
aan die uitgawe en baie van die bydraes self geskryf het.

Dit is wanneer ons vanuit hierdie invalshoek na die ge
beu re tydens die Tweede Vryheidsoorlog kyk, dat ons 
waar lik die roemryke dade van God die duidelikste 
raak sien – selfs gedurende ’n donker tydperk in ons volk 
se geskiedenis. Ons sien hoedat God Hom nie deur ’n 
oor log laat stuit om sy kinders geestelik te versorg en 
met sy Woord te laat bedien nie. Al het dit beteken dat 

sy kinders soms met die geweer oor die skouer en toom 
in die hand moes luister. Elke preek wat op die slagveld, 
in ’n konsentrasie of krygsgevangekamp gelewer is, is 
’n roemryke daad waardeur God se versorging van en 
deernis met sy kinders duidelik word.

Ons sien sy roemryke dade in die eerbare en edele op
tre de van Boere wat selfs ’n veragtelike vyand soos die 
Brit te, se gewondes met deernis en menswaardigheid 
be handel het en selfs by geleentheid die Woord aan hulle 
bedien het. Ons sien dit in die kerk se pogings om die 
omstandighede in die konsentrasiekampe te verbeter 
en verligting te bring deur broodnodige middele in te 
samel en onder die weerloses te versprei. Ons sien dit 
in die oprigting van weeshuise waardeur kindertjies ná 
die oorlog versorg kon word. Ons sien dit wanneer 175 
manne tydens hul krygsgevangenskap deur die Here tot 
sendingwerk geroep word en die Boere Zending School 
ná afloop van die oorlog gestig word.

Waar ons sy roemryke dade dalk die duidelikste sien, 
is waar dit kragtig in die stilte van sy kinders se harte 
gewerk het. Dit is hiérdie roemryke daad van Hom wat 
verseker het dat mense wat alles verloor het; mense wat 
arm en vernederd na ’n stuk afgebrande niks moes terug
keer, steeds met hul koppe omhoog kon loop. Hulle kon 
dit doen omdat hulle waardigheid en waarde nie in die 
aardse gelê het nie, maar omdat hulle hul identiteit en 
waarde in Christus gevind het. Met vertroue op hier
die God, hierdie reddende, genadige en versorgende 
God, kon hulle weer hand aan die ploeg slaan sodat 
die eerste klanke van die magtige dreuning van ’n volk 
se ontwaking saggies begin opklink het. Mag die Here 
ons lei om deur hierdie uitgawe sy roemryke dade óók 
in die oënskynlik geringe sake raak te sien – veral in die 
donker tyd waarin ons onsself tans bevind. LIG IN DUISTERNIS

WEET JY OF JOU VOOROUERS DEEL VAN DIE ANGLO-BOEREOORLOG WAS?
Die Oorlogsmuseum van die Boererepublieke in Bloemfontein, geleë op dieselfde terrein as die Nasionale 
Vroue monument, vier vanjaar sy 90jarige bestaan. Nes die Vrouemonument, het hierdie museum uit eie 
ini sia tief, krag en geld ontstaan nadat daar verskeie items oor die oorlog vir bewaring geskenk is.

Die seën wat hierdie instansie die afgelope nege dekades geniet het, spreek vanself as ’n besoeker hierdie 
er fe nis eerstehands ervaar. In hierdie tyd het die versamelings van die Museum na bykans 39 000 items uit
ge brei. Hierdie hartsgoed word steeds met sorg bewaar, gekonserveer, nagevors en uitgestal.

Die Museum bied ’n gratis diens in die vorm van verskeie datastelsels (krygsgevangenes, konsentrasie
kam pe, Kaapse Rebelle, Joiners, ens.) aan die publiek waar voorgeslagte se inligting beskikbaar gestel word. 
Volg die Museum se skakel www.angloboer.co.za of kontak die Museum by 051 447 3447 indien u meer van 
u familie tydens die oorlog te wete wil kom. Skenkings is ook steeds welkom. 

AMPTELIK

LERAARS
Leraar oorlede

Ds. Ken Myburgh is op 20 Mei 2021 aan 
COVID-19 oorlede. Ons bid sy naasbestaandes die 
troosryke bystand van die Here toe.

Emeriteer
Ds. PR Buitendag (Potgietersrus) emeriteer op 
31 Julie 2021.

Beroepe aanvaar
Ds. MJL Jordaan (Standerton) na Schweizer-Reneke.

Beroepe bedank
Ds. JC Jooste (Marble Hall) na Hluhluwe.

SKOOLKWARTALE 2021*
Eerste kwartaal: 15 Februarie – 23 April
Tweede kwartaal: 3 Mei – 9 Julie
Derde kwartaal: 26 Julie – 1 Oktober
Vierde kwartaal: 11 Oktober – 15 Desember

CVO SKOOLKWARTALE 2021*
Eerste kwartaal: 12 Januarie – 19 Maart
Tweede kwartaal: 12 April – 25 Junie
Derde kwartaal: 12 Julie – 1 Oktober
Vierde kwartaal: 11 Oktober – 8 Desember

*Ons sal probeer om by te bly met al die veranderings.

DIE BOODSKAPPER
Inskrywing 2021 – Elektronies
Om elektronies op Die Boodskapper in te teken, stuur 
’n e-pos na boodskapper@apk.co.za en ont vang die 
nuutste uitgawe interaktief en in volkleur teen R140 per 
jaar (slegs die helfte van die gedrukte prys). 

Wil u graag in Die Boodskapper adverteer? 
Stuur ’n e-pos na boodskapper@apk.co.za indien u 
enige navrae het.

Verskyningsdatums 2021

Maand
Kopie in by 
Redakteur

Verskyningsdatum

September 2021 14 Julie 25 Augustus

Oktober 2021 11 Augustus 21 September

November 2021 16 September 26 Oktober

Des. 2021/Jan. 2022 14 Oktober 25 November

BEKENDES IN LONDEN?
Daar is ’n gemeente in Londen. Gee gerus die 
name van u fa mi lielede of bekendes wat bediening 
nodig het aan Francois van der Lith deur.  
Sy kontaknommer is: +44 771 869 8137;  
e-pos: engeland@apk.co.za

FEES- EN OPENBARE VAKANSIEDAE* 2021

1 Januarie* Nuwejaarsdag

21 Maart* Openbare vakansiedag

22 Maart* Openbare vakansiedag

2 April* Goeie Vrydag

5 April* Gesinsdag

6 April Van Riebeeckdag

27 April* Openbare vakansiedag

1 Mei* Openbare vakansiedag

13 Mei Hemelvaart

23 Mei Pinksterfees

31 Mei Republiekdag

16 Junie* Konsentrasiekampdag

9 Augustus* Openbare vakansiedag

14 Augustus GRA-dag

24 September* Openbare vakansiedag

10 Oktober Krugerdag

31 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

27 Desember* Openbare vakansiedag

ONTVANG DIE WOORD

U het ’n behoefte na ’n woord van troos en bemoedi
ging. Ons kan u geen beter en meer bemoedi gen

de woord bring, as dit waarvan ons teks spreek nie. 
Abraham het ’n groot behoefte gehad om aan die almag 
van die Here herinner te word en daarom openbaar 
God Homself as El-Shaddai – God die Almagtige. In 
hierdie donker tyd waarin ons verkeer en waar ons vele 
gebede en smekinge niks skyn te vermag nie; waar ’n 
trotse vyand na willekeur met ons volk handel, het ons 
voorwaar geen groter behoefte as om van God se almag 
verseker te word nie.

1. God se versekering aan Abraham
Dit lui: “Ek is El-Shaddai, dit is: God, die Almagtige.” 
Hier die versekering moet dien om Abraham in sy ge loof 
te versterk, te vertroos en te bemoedig. Hy vertoef im mers 
al vyf en twintig jaar as vreemdeling in Kanaän tus sen 
andersgesindes en sonder ’n plek van sy eie. Dit was se
ker bemoedigend vir hom om te weet dat hy nie uit eie 
beweegrede in dié vreemde land verkeer het nie, maar 
op bevel en onder versorging van die almag tige God. 

Wat meer is, God kon die woord wat Hy tot Abraham 
ge spreek het en waardeur Hy sekere beloftes aan hom 
ge maak het, bevestig. Dit is juis op hierdie punt wat 
Abra ham bemoedi ging nodig gehad het. Hy het gevaar 
geloop om aan God se almag te begin twyfel wat betref 
die ver vul ling van sy belofte. Juis daarom word hy ver
seker: Ek is God, die Almagtige.

Ons moet ons Abraham se omstandighede voor oë roep 
om sy swaarmoedigheid te verstaan. Hy moes van sy 
familie wegtrek na die verre land Kanaän. Dit moes 
hy doen onder bevel van God met die belofte dat God 

aan hom kinders sou gee, hom ’n groot volk sou maak 
en dat sy nageslag die land sou beërwe. Ná jare is daar 
egter nog nie ’n enkele woord hiervan vervul nie. Hy 
was nog ’n vreemdeling in Kanaän en Sara was steeds 
kinderloos. Hulle was reeds beide oud en elke jaar het 
die waarskynlikheid vir die vervulling van die belofte 
al kleiner geword. Menslik gesproke kon die belofte 
nie meer vervul word nie, ten minste wat Abraham en 
Sara betref.

Daarom begin Abraham aan die saak te twyfel. Dit blyk 
duidelik uit sy gedrag. Oor die versekering van God dat 
Sara ’n seun sou hê, lag hy in sy hart en sê: “Kan daar 
vir een wat honderd jaar oud is, ’n kind gebore word? Of 
kan Sara, wat negentig jaar oud is, baar?” Die woorde 
gee te kenne dat daar twyfel in sy hart was. Daarom 
smeek hy God onmiddellik daarna: “Ag, mag Ismael 
lewe voor u aangesig!” Dit is asof hy sê: “Ek is heel te
vrede met die seun wat U my reeds gegee het, Ismael. 
Dit is tog onwaarskynlik dat Sara, wat reeds so oud is, 
nog ’n seun sal hê.” 

Dit is duidelik dat daar in hierdie ou geloofs
held se hart twyfel begin ontstaan het oor die 
moont likheid dat God se belofte nog vervul kan 
word. Hy begin aan die almag van God te twyfel 
en daarom was die openbaring in hierdie teks so 
belangrik: “Ek is God, die Almagtige.” 

En u weet tog hoe God spoedig daarna sy belofte waar
gemaak het. Abraham het dan ook nie weer in God se 
almag getwyfel nie, maar hy kon later in die oomblikke 
van sy grootste beproewing, toe hy Isak moes offer, die 
heerlike geloofswoord uitspreek: “Die Here sal voorsien.” 

Krygsgevangekamppreek:  
Génesis 17:11

Ds. HJL du Toit

Ik ben God, de Almachtige! Wandel voor Mijn aangezicht, en zijt oprecht! (Statevertaling)

Abraham is seker nie die enigste wat gevaar geloop het 
om aan God se almag te twyfel nie. Ek is bevrees dat 
dit in ons tyd met baie van ons die geval is. In hierdie 
donkere tyd het ons geloofsweg ons teen ’n hoë berg te 
staan gebring wat lyk asof selfs God ons nie daaroor 
kan neem nie. 

Ons loop dikwels die gevaar om perke aan die almag 
van ons God en Saligmaker te stel. Dink maar net aan 
die geskiedenis van Jaïrus. Sy dogtertjie lê op sterwe 
en hy haas hom na Jesus om hulp. Jesus gaan dadelik, 
maar langs die pad is daar ’n oponthoud. Daar kom toe 
’n boodskapper van Jaïrus wat sê: “U dogter is dood, 
moenie die Meester lastig val nie.” Daar is dus nou 
niks meer aan die saak te doen nie. Solank as wat daar 
lewe was, was daar hoop, maar nou is dit selfs vir Jesus 
onmoontlik om te help. 

Ook ons tree dikwels op soos die vriende van Jaïrus. 
Hoe baie keer gebeur dit nie wat betref die dooie siele 
van ons medemens nie? Ons beskou hulle as hopeloos 
verlore. Ons verklaar ronduit dat daar niks aan te doen 
is nie. Die volslae dronkaard of die verharde sondaar 
is volgens ons selfs buite die bereik van God se almag. 
Dank sy God dat ons vele voorbeelde het van God se 
almag wat in staat is om selfs dié wat die diepste geval 
het, te bereik en op te hef. Ons onteer God deur sy al
mag te beperk, daar waar Hy ons stuur om verlore siele 
te gaan opsoek.

Ook in die tydelike nood loop ons gevaar om 
die almag van God in te perk. So is daar tans 
gewis meer as een wat meen dat dit nie moontlik 
is, selfs vir God, om aan ons volk uitkoms en 
redding te gee nie. Die redenasie van baie, wat 

bely dat hulle in die almagtige God glo, is dat 
dit tevergeefs en dwaas is om die stryd verder 
voort te sit. Ons saak is hopeloos verlore. Tensy 
daar hulp van buite kom, moet ons maar opgee. 
Die oormag is te groot. Diesulkes maak maar 
nog altyd staat op ’n vleeslike arm, terwyl God 
gesê het: “Vervloek is die man wat op die mens 
vertrou.” Daarteenoor sê die Woord: Geseënd is 
die man wat op die Here vertrou. Hy verseker: 
“Ek is God, die Almagtige.” 

Vir ons God is niks te wonderlik nie; by Hom is daar 
uitkoms – selfs teen die dood. Laat ons hieraan vashou; 
laat ons daarteen waak dat ons perke aan die almag van 
God stel. Sy versekering geld ook in die hede vir ons: 
“Ek is God, die Almagtige, wandel voor my aangesig 
en wees opreg.”

2. Die verantwoordelikheid wat hierdie verseke ring 
op hom gelê het.

Daar rus ’n verantwoordelikheid op ons wat ons nie uit 
die oog moet verloor indien ons op die almag van God 
staatmaak nie. Die Here sê verder vir Abraham: “Wandel 
voor my aangesig en wees opreg.”

Hy moet dus gedurig in Kanaän leef asof onder God 
se oë. Hy moet vir die heidene, in wie se midde hy 
woon, ’n getuie van die een, ware God wees. Hy moes 
Henog en Noag se voorbeeld volg. Hy moet God in alles 
erken en hom nie aan die bose werke van die heiden
volke skul dig maak nie. Hy moet van sy kant getrou en 
gehoor saam wees, terwyl God terselfdertyd beloof om 

Vervolg op bl. 15

_______________________________________________________________

1 Uit die publikasie Aan de Rivieren van Babel. ’n Bundel preke gelewer deur 
ds. HJL du Toit gedurende die Anglo-Boereoorlog (1899-1902) te Bellevue 
krygs gevangekamp, Simonstad. Vertaal en verkort.

El-Shaddai

Die Britse Leër was in getalsterkte, krygstoerusting en 
mi litêre ondervinding die Boererepublieke se meer de re, 
maar die Boere het hardnekkig weerstand gebied. Teen 
1901 het die Britse owerheid, met die toepassing van 
die verskroeideaardebeleid en die oprigting van kon
sen tra siekampe, die burgerlike bevolking deel gemaak 
van die oorlog en sodoende die impak op gemeen
skap pe baie fel gemaak. Die kerke se betrokkenheid by 
hul onderskeie gemeentes en die versorging van mans, 
vrouens en kinders was egter deurentyd sigbaar deur 
al die verskillende fases van die oorlog. 

Op die vooraand van die AngloBoereoorlog was die 
grootste kerklike denominasies in die Boererepublieke 
die Ne derduitse Gereformeerde (NG) Kerk, die Gerefor
meer de Kerk en die Nederduitsch Hervormde Kerk. 

Die Protestantse geloof het die onderbou van 
die Boere republieke gevorm en alle wetgewing 
en besluite was daar op geskoei. 

Staat en kerk was in alle opsigte nou met mekaar ver
weef, máár sonder inmenging op mekaar se onderskeie 
terreine. Dié noue samewerking het selfs ui ting gevind in 
die ontwerp van die Vierde Raadsaal van die Vrystaatse 
Volksraad. Die koepel van hierdie ge bou simboliseer die 
staat, terwyl die kleiner koepel die kerk voorstel, wat ’n 
wakende oog oor die staat hou.

Die sentrale rol wat die Christelike geloof gespeel het,  
blyk uit ’n insident kort voor die inwyding van die vol
tooi de Raadsaal op 5 Junie 1893. Lidmate van die Ge re 

formeer de Kerk in die Volksraad het geweier om sit ting 
in die nuwe gebou te neem alvorens die “naakte Her mes 
afgodsbeeldjie”, wat op die koepel gepryk het, ver wyder is. 
Hierdie beeldjie, wat deur die Amerikaanse Senaat aan die 
OVS geskenk is uit erkentlikheid teenoor die nuwe staat se 
demokratiese bestel, is deur ’n vlagpaal ver vang. Hermes 
is later op die Bloemfontein Post se ge wel aangebring. 

Teen die spanningsvolle agtergrond van ’n dreigen de 
oor log het die NG Kerk van die OranjeVrijstaat se 
twin tigste sinodale sitting in 1897 plaasgevind. Dit is 
voor af ge gaan deur ’n mislukte staatsgreep deur dr. Lean
der Starr Jameson, wat gepoog het om die regering van 
pres. SJP Kruger uit die kussings te lig. Hierdie po ging 
van Jameson is heimlik deur die Salisburyregering van 
Brittanje toegelaat. In die maande wat gevolg het, het 
gebede vir vrede gereeld in kerke opgegaan en selfs in 
die amptelike kerkblad van die NG Kerk van die OVS, 
De Fakkel, van 15 Junie 1899, is gepleit vir ’n spesiale 
bid dag vir vrede met die woorde: “Laat het volk den 
Heer eendrachtelik smeeken dat de vrede bewaard mo
ge worden.” Nog 37 gemeentes in die Vrystaat het hulle 
voorbeeld gevolg en op 2 November 1899 skryf die kerk
blad weer: “Laat ons bidden dat de oogen der Britsche 
bewindslieden mogen geopen worden om te zien de 
on recht vaardigheid van den oorlog die zij de Repu blie
ken opdring ...” Die moderatuur van die OVS het die 
dreigende oorlog as ’n broederoorlog van “Protestanten 
tegen Protestanten” beskou en het daarom ’n beroep op 
kerke in Brittanje gedoen om dit te verhoed. Hierdie 
oproep was egter onsuksesvol en oorlog is verklaar. 
Volgens De Fakkel van 19 Oktober 1899 was “De zaak 
der Republieken eene rechtvaardige ... in zelfverdedi ging 
zijn de wapen opgenomen”. 

ANGLOBOEREOORLOG, 18991902

Die kerk in die Republiek van die 
OranjeVrijstaat
Dr. Johan van Zÿl1

Groot-Brittanje en die twee Boererepublieke, naamlik die Republiek van de Oranje-Vrijstaat (OVS) en die Zuid-
Afrikaansche Republiek (ZAR), het op 11 Oktober 1899 in ’n staat van oorlog verkeer. 

HOOFARTIKEL

Die impak op die werksaamhede van die kerke 
was bykans onmiddellik sigbaar, omrede akti
witeite soos ere dienste en kerkraadsvergade rings 
nie kon plaasvind nie. 

Met die meeste van hul gemeentelede op kom man do 
het talle predikante in die eerste paar maande van die 
oorlog be soeke aan burgers te velde gebring, ten ein de 
ere dienste daar te lei. Die slag van Paardeberg en genl. 
Piet Cronjé se oorgawe op 27 Februarie 1900, het egter 
’n keerpunt in die oorlog ingelei. Bloemfontein, en 
daarna Pretoria, is deur die Britte beset en die kerk het 
’n donker tyd beleef. 

In hierdie omstandighede het predikante verskillende 
maniere gevind om hul gemeentes te ondersteun en 
gees telik te lei. Ds. PA Roux van die Tweetoringkerk in  
Bloem fon tein het as veldprediker by kommando’s aan
ge sluit, terwyl ds. HCJ Bekker van Bethulie verkies 
het om by sy gemeente, wat in daardie stadium net uit 
vroue, kinders en bejaardes bestaan het, te bly. Ds. JJT 
Marquard van Winburg, die Vrystaatse moderator, is op 
30 Julie 1900, saam met ’n groot deel van die Vrystaatse 
krygs mag, in die Brandwaterkom te Fouriesburg ge vange 
geneem. Hy is hierna as krygsgevangene na Kaapstad 
gestuur waar hy later, ná vele vertoë, op parool vrygelaat 
is. Ds. JD Kestell van Harrismith NGgemeente het ná 
afloop van bloedige gevegte en veldslae, geestelike by
stand selfs aan die vyand verleen en is deur ’n Britse 
re gi ment, uit dank vir sy hulpverlening aan gewonde 
Britse soldate, met ’n gedenksteen vereer.

Ds. HT Kriel van Bloemfontein is uit die OVS verban 
nadat hy geweier het om ’n roudiens vir koningin Vic
to ria in die Tweetoringkerk te lei. Hierdie weiering is 
ge sien as opstand teen die Britse owerheid. Predikante 
in die Kaapkolonie wat hulleself teen die Britse oorlogs
poging uitgespreek het, is na kampe by Port Alfred en 
Matjesfontein gestuur. Sommige predikante is selfs as 
krygsgevangenes oorsee verban, waar hulle geestelike 
bystand aan die krygsgevangenes verleen het. In hierdie 
krygsgevangenekampe het verskeie verenigings ont
staan, wat die krygsgevangenes se welsyn, by wyse van 
geestelike leesstof en kerklike aktiwiteite, bevorder het.

Verskeie predikante en proponente het in die onder
skeie konsentrasiekampe diens verrig. Aanvanklik was 

Die Vierde Raadsaal, setel van die Vrystaatse 
Volksraad, Bloemfontein. Die klein koepel simboliseer 

die kerk en die groot koepel simboliseer die staat

Hermes, die boodskapper van die 
Griekse gode op die Bloemfontein Post

Gedenksteen vir ds. JD Kestell
_______________________________________________________________

1 Hoof: Museumgeesteswetenskappe, Oorlogsmusuem.

JULIE/AUGUSTUS 2021  7



hulle hooftaak om die inwoners geestelik te versorg en 
te bemoedig, maar namate die omstandighede in die 
kam pe versleg het, was hulle ook verantwoordelik vir die 
verspreiding van skenkings en die liggaamlike versor
ging van inwoners. Die oorlog het die sosiale orde in die 
gemeenskap ernstig ontwrig. Gesinslede is meestal van 
mekaar geskei deurdat die mans op kommando vertrek 
het en die vroue en kinders in die konsentrasiekampe 
opge neem is. Weens die hoë sterftesyfer op die oorlogs
veld, in krygsgevangenekampe en konsentrasiekampe, 
het die gemeenskap talle wewenaars, weduwees, wees
kinders en gebroke gesinne opgelewer. In die konsen
trasie kampe het die kerk haar werk voortgesit in ’n 
po ging om die so siale orde te herstel en ondersteuning 
aan gemeen skap pe te verleen. Daaglikse aktiwiteite, soos 
eredienste, bidure, sangoefeninge en vergaderings vir 
voorgangers, is hervat en goed georganiseer. 

Alhoewel eredienste meestal in die opelug gehou 
is, het sommige kampe tente vir kerk dienste 
be skik baar gestel, sodat die kerk selfs in hierdie 
onmenslike omstandighede, kon voortgaan om 
die sakramente te bedien, huwelike te bevestig en 
jongmense te lei in die belydenis van hul geloof. 

Daar was egter ook enkele predikante wat die Britse 
oor logspoging aktief ondersteun het. So byvoorbeeld 
het ds. William Robertson van die NG Kerk in Petrus
burg aanbevelings aan die Britse militêre owerheid in 
die OVS gemaak oor die aanstelling van predikante in 
konsen tra siekampe, krygsgevangekampe en in ge meen
tes. Leraars wat nie as “opruiend” teenoor die Britse 
ower heid beskou is nie, is aldus toeglaat om hul werk  

voort te sit. Met die kroning van koning Edward VII, 
het ds. Robertson selfs ’n openbare erediens gereël. 

Met die aankondiging van vrede was die meeste repu bli
keine ontnugter met die vredesvoorwaardes en die reuse 
taak wat vir hulle voorgelê het om sonder eiendom, be
sittings, gestorwe geliefdes én onder Britse gesag weer hul 
lewens te herbou. Onder Britse bewind was selfs kerke 
in die nuwe Orange River Colony (ORC) aan bepaalde 
wetgewing onderworpe. Predikante moes onder meer 
weer aansoek doen om as huweliksbeamptes geregistreer 
te word. Nuwe wetgewing is gereeld in die Government 
Gazette gepubliseer en die naoorlogse periode was dus 
’n tydperk wat groot aanpassings geverg het. Afrikaanse 
kerke het egter, ten spyte van hul voorkeur vir en be
sker ming van die Afrikaanse taal en kultuur, gepoog om 
versoening tussen joiner en bittereinder te bewerkstellig 
en selfs versoenend teenoor die Britte opgetree. Pogings 
tot versoening was nie altyd suksesvol nie, soos wat later 
jare geblyk het uit die skeuring in die Winburg NG ge
meente waar die “Joiner Kerk” en die “Bittereinder Kerk” 
(Riet fontein) in 1917 ontstaan het. Die oprigting van ’n 
burgermonument vir gesneuweldes en die NG Kerk en 
Gereformeerde Kerk se samewer king in die stigting van 
ChristelikNasionale Onderwys (CNO) skole, was vir 
ver al die Afrikaanssprekende gemeenskap ’n riem on der  
die hart. 

Die kerk was die enigste instelling wat ná die oorlog vir 
die oorwonne Afrikaner behoue gebly het. Hier het hulle 
geestelike inspirasie gekry om ten spyte van hul om stan
dighede voort te beur. Tereg het ’n bejaarde ou der ling ná 
die oorlog verklaar: “Die kerk is nou ons Volksraad – dis 
al wat ons tog nou oor het.” LIG IN DUISTERNIS

ROEPING EN STRYD: REFORMATORIESE PERSPEKTIEWE OP BURGERLIKE VERSET, 
WEERSTAND EN REBELLIE
Hoofspreker: Prof. AWG Raath • Datum: Saterdag 31 Julie 2021 • Tyd: 10:00, te Diamantvallei

Met die oog op gelowiges wat ongetwyfeld op ’n botsing met die staat afstuur en in die toekoms sal moet kies 
tus sen gehoorsaamheid aan die staat of gehoorsaamheid aan God, bied AP Kerk Cullinan- Rayton hierdie ge-
leent heid aan. Die doel is om: (a) gelowiges met die aard, omvang en wese van die bedreiging vertroud te maak; 
en (b) met inbegrepe van Art. 36 van die Nederlandse Geloofs belydenis (NGB) en Vindiciae Contra Tyrannos, 
asook die Bybelsbegronde optrede van vername Hervormers en historiese kerkleiers, grondleggingswerk vir ’n 
Bybels gefundeerde standpunt te doen.

Daar sal ook vier tydgleuwe van 15 minute elk wees ter geleentheid vir vier persone wat hul uitdagings met die 
verstaan van NGB Art. 36 wil uitspel. Kontak Frik Wentzel of HP Steyn by 082 466 2341 indien jy een van die 
plekke wil bespreek.

Toegang is gratis, maar ons sal vra vir vrywillige donasies. Tee en koffie sal bedien word tydens die pouses. Bring 
eie stoele. Vir besprekings, kontak Frik Wentzel: 071 897 1009.

8  DIE BOODSKAPPER



The Pilgrim’s Progress van John Bunyan is nie sonder rede een van die klassieke 
boeke in die Engelse literatuur nie. Dit is ook nie sonder rede die mees 
gelese boek naas die Bybel nie. Dit beskryf die reis van ’n gelowige vanuit 
verlorenheid na die hemelse stad. Die boek is die moeite werd om gelees (en 
weer en weer gelees) te word. Dieselfde geld vir die filmweergawes daarvan.

’n Mens moet iets van John Bunyan 
se lewe en tyd (1678) verstaan om 
The Pilgrim’s Progress te waardeer. 
Bunyan was vir 12 jaar in hagli ke 
omstandighede in die tronk, omdat 
hy Jesus Christus gepreek het en 
geweier het om daarmee halt te 
roep. Hy het The Pilgrim’s Progress 
geskryf tydens sy ge vangen skap. 
Bunyan het baie vrugbaar geskryf, 
maar hy het nie ’n formele oplei
ding gehad nie – net twee jaar 
skoolopleiding. Dit sal ’n onreg aan 
die verhaal en film doen om dit reg 
langs ’n moderne animasieprent 
vir kinders aan te beveel en te dink 
kinders gaan dol daaroor wees. 
Dit is eintlik ’n verhaal vir volwas
se gelowiges. Volwasse gelowiges 
moet dit op die vlak van die kind 
kan uitleef en dan oorvertel en aan 
kinders verduidelik.

The Pilgrim’s Progress is ’n 
allegorie.1 Dit is ’n genre op sy eie 
wat letterkundig reg verstaan moet 
word. Al die karakters en plekke 
in die boek se name is simbolies. 
“Hardkoppig” en “Beïnvloedbaar” 
is name wat aan karakters gegee 
word. Al die karakters en plekke 
wat in The Pilgrim’s Progress voor
kom, sal êrens in die lewe van 
’n kind van God opduik – party 
karakters en plekke verskeie kere. 
Daarom is dit belangrik om wel die 
boek te lees of die film te sien.

Boeke wat films word, het inhe
rente nadele. Hierdie animasie
weergawe is nie ’n uitsondering 

daarop nie. Dit kan maklik dinge 
byvoeg wat nie in die boek was nie, 
of dinge uitlaat wat wel daarin was. 
En dit kan nie die interne gesprekke 
of gedagtewêreld van ’n karakter 
weergee nie. In die boekweergawe 
van The Pilgrim’s Progress is daar 
talle en talle Skrifverwysings wat uit 
die aard van die saak nie in die film 
deurgegee kan word nie. Dit maak 
die filmweergawes van ’n boek baie 
armer as die boek self. Hierdie film 
ontkom ook nie hieraan nie.

Die film (en die boek) open
baar veral drie opvallende tekort
kominge, waarvoor nóg Bunyan, 
nóg die filmvervaardigers blameer 
behoort te word. Tog moet dit 
beredeneer kan word, sonder be
nadeling van Bunyan se verhaal.

In die eerste plek beeld die 
boek en die film die geloofsreis 
van ’n ge lo wige as baie swaar en 
baie morbied uit. Dit is wel nie 
onrealisties nie, maar daar kom te 
min van die krag en vreugde wat 
die Here ten spyte van die moei
likhede gee, ter sprake. Die pad is 
smal en styl en die poort is nou, 
maar dit is ’n pad wat die kind van 
God tog vreugdevol loop, omdat 
die Here die krag daartoe gee (in 
die boek word dit beter deur gegee 
met talle Skrif verwy sings). Hier
die “morbi di teit” het sekerlik te 
doen met die erva ring van sy eie 
geloofsreis en die van baie mense 
in sy tyd. Christenskap stel voor
waar hoë eise, maar dit is nie ’n 

swaarmoe dige, morbiede geloofs
reis nie.

Tweedens word daar teologies 
baie min van die verbond gemaak. 
Daarvoor kan ’n mens ook nie vir 
Bunyan blameer nie. Hy was nie ’n 
teoloog nie. 

Laastens word daar baie min 
van die gemeenskap van gelowiges 
gemaak – die geloofsreis word baie 
“alleen” en “eensaam” uitgebeeld. 
Dit is seker ook realisties, want 
selfs in die kerk of in ’n gesin is 
die enkeling “alleen” op pad na die 
hemelse stad en jy verskyn “alleen” 
voor die Here op die oordeelsdag. 
Maar, die erediens of gemeenskap 
van die gelowiges ontbreek as 
een van die stukke noodsaaklike 
toerusting vir die geloofsreis. Daar 
is wel oral hulp vir die hoofkarak
ter, Christen, maar hy is óf alleen 
op reis, óf saam met ’n enkele 
metgesel. Elke Christen is tog deel 
van God se volk, ’n gemeente, ’n 
ontelbare menigte! Ons put tog 
baie krag uit die gesamentlike aan
bidding van God en ons onderlinge 
versorging van mekaar. Ons is lid 
van ’n liggaam met baie lewe. 

Daar is al verskeie films gemaak 
wat op die boek gebaseer is. Die 
2019animasieweergawe is ’n waar
dige poging. 

Pilgrim’s Progress (2019animasieweergawe)
Ds. Attie Boshoff

FLIEKRESENSIE

__________________________________________

1 Simboliese voorstelling van ’n abstrakte begrip, 
meestal met lewende wesens wat die abstrakte 
begrip voorstel.

LIG IN DUISTERNIS

In ’n studie van die Tweede Vryheidsoorlog, 
tree die Boe re skynbaar onlogies op.

1. In 1899 dreig Brittanje, die supermoond heid 
van daar die tyd, een van die kleinste staatjies 
van daardie tyd, met oorlog. President Paul 
Kruger en die Boere van die ZAR deins nie 
terug nie. Hoe verklaar jy dit?

2. Ná die slag van Modderspruit vlug die Britte. 
Militêr is dit die regte ding om die oor win
ning te verseël deur die vlugtendes te ag ter
volg. Hoekom doen die Boere dit nie?

3. Die Bittereinders glo dat hulle beslis gaan 
wen terwyl dit teen 1901 duidelik is dat hulle 
nie die oor log kan wen nie. Hoe verklaar  
jy dit?

Gey van Pittius skryf: “Hoe meer ek die staats op vat
tings van die Voortrekkers en die Boere bestudeer, hoe 
meer word ek oortuig daarvan dat die kern van hulle 
staats opvattings in hulle godsdiens gesoek moet word.”

Die voorbeelde hierbo kan verklaar word deur na die 
Boere se godsdiens en staatsbeskouings te kyk.

Verskillende staatsbeskouings
Eerstens praat die Britte van die staat se “nation” (be
vol king of nasie) en “people” (mense). Hulle het nie ’n 
woord vir “volk” nie. Vir ChristenAfrikaners het dit 
juis om die oorlewing van hulle volk, hulle taal en hulle 
godsdiens ge gaan. Die Britte was net behep met die 
uitbreiding van die staat of die Britse Ryk. 

Dié twee perspektiewe kom in 1899 gewapend teenoor 
mekaar te staan. Britse universalisme, met hul visie vir 
een groterwordende Britse ryk (imperialisme), wou 
Afri ka nerpartikularisme (onafhanklikheid en nasio
na lisme) vernietig. 

Tweedens was die Britte skaamtelose meerderwaardig. 
Almal wat nie Brits was nie, “were in a state of primitive 
savagery”. ’n Anglikaanse predikant praat in 1898 van 
die “semicivilised Dutch Boers”.

In St. Helena het die Anglikaanse Kerk geweier dat die 
180 Boere wat in die krygsgevangekamp daar dood is, in 
hulle kerk se “gewyde” begraafplaas begrawe word, om
dat hulle “heidene” en “vyande van die Britse koning” is. 

Rhodes skryf: “... only one race ... approached 
God’s ideal type, his own AngloSaxon race ... 
the best way to help on God’s work and to fulfil 
His purpose in the world was to contribute to 
the predominance of the AngloSaxon race.”

Die Britte glo hulle “bevry” die Boere wat “halfbe skaaf ” 
is, deur hulle te kolonialiseer. So kry die Boere dan toe
gang tot die “hoogsontwikkelde Britse beskawing”. Die 
Boere is natuurlik nie gevra of hulle deel van hierdie 
Britse ryk wil word nie.

Ná die vrede word die konsentrasiekampvroue na hulle 
tuisdorpe teruggeneem. Een vrou skryf: “Nou ry ons nie 
meer in oop kooltrokke nie, maar met passasiers waens, 
want ons is mos nou ‘British subjects’”. 

Derdens moet in ag geneem word dat die Boere se riglyn 
vir elke aspek van hulle lewe, uit die Bybel kom. Daarom 
moet die staat ook volgens Bybelse riglyne optree.

Die Britte daarteenoor volg Machiavelli se uitgangspunt 
dat mag reg is en dat die staat ter wille van homself be
staan. Die staat is aan geen reëls verbind wanneer hy 
hom self kan bevoordeel nie 

Die Britte erken in 1852 plegtig Transvaal se onafh ank
likheid deur ’n verdrag daaroor te onderteken. Omdat 
mag reg is, verbreek hulle die verdrag maklik wanneer 
Shep stone in 1877 Transvaal probeer annekseer en 

ANGLOBOEREOORLOG, 18991902

Die invloed van Godsdiens  
op die oorlogsdenke
Dr. Pieter Mulder

Jameson 1896 Transvaal met geweld wil oorneem. Hulle 
laat hulself nóg deur eer, nóg deur Bybelse riglyne keer.

Hierteenoor stel die Voortrekkers hulle standpunt toe 
Joachim Prinsloo, voorsitter van die Natalse volksraad, 
in 1842 hieroor aan die Kaapse Goewerneur skryf:

“Ons weet dat daar ’n God in die hemel is wat 
die mag het en gewillig is om die swakkes teen 
hul onder druk kers te beskerm. Op Hom vertrou 
ons en op die reg ver dig heid van ons saak ... Ons 
wil die mag van Engeland nie uitdaag nie; maar 
ons kan nie toelaat dat mag oor reg sal seëvier 
sonder dat ons dit met al die kragte wat ons besit, 
bestry het nie.” 

Roeping en presidentsamp
Wat die presidentsamp betref, trek Kruger ’n parallel 
met die bevestiging van ampsdraers in die kerk. Die 
eerste vraag wat ’n verkose ouderling moet beantwoord 
lui: “Is u in u hart daarvan oortuig dat u wettig deur die 
gemeente van God en daarom deur God self tot hierdie 
heilige diens geroep is?”

Op 13 Desember 1880 by Paardekraal, sê Kruger: “Ek 
sta hier voor uw aangesicht, geroepen deur het Volk; in 
de stem van het Volk, heb ik gehoord die stem van God.”

Dit verklaar Kruger se reaksie as hy voor die oorlog deur 
Lord de Villiers van die Kaap onder druk geplaas word 
om ’n oorlog te vermy deur aan al die Britse eise toe te 
gee. Kruger antwoord: “Ek wil vrede hê! Daarvoor is ek 
bereid om alle maatreëls te tref. Maar wee my as ek ooit 
iets van hierdie volk se regte sal prysgee! Eenmaal moet 
ek voor die almagtige Regter verskyn, die Koning van 
konings. En dan die vonnis: Jy was ontrou.”

Hy skryf ook aan Lord de Villiers: “I am sworn to uphold 
the independence of my country ... If we are to lose our 
independence, let it be taken from us by force, but do 
not ask me to be a consenting party.” 

Omdat hulle saak regverdig is, sal hulle wen, 
glo Boere 
Uit dagboeke tydens die oorlog blyk dit hoe die Boere 
die tweede gebod letterlik opgeneem het. Ex. 20:56: 

... want Ek, die Here jou God, is ’n jaloerse God 
wat die misdaad van die vaders besoek aan die 
kinders, aan die derde en aan die vierde geslag 
van die wat My haat; en Ek bewys barmhartig-
heid aan duisende van die wat My liefhet en my 
gebooie onderhou.

God straf dus die wat Hom haat, maar gee liefde en 
barm hartigheid aan die wat hom liefhet en sy gebooie 
onderhou. Daarom maak dit nie saak dat Brittanje die 
su per moondheid van die wêreld is met baie meer sol da te 
en wapens as die Boere nie. Al is die volk swak, God is 
’n regverdige God en hulle saak is regverdig. Daarom 
gaan hulle wen. 

Tot nou het dit so gewerk. Tydens die Eerste Vryheids
oor log het die Boere skaars tien patrone per man gehad. 
Om dat hulle saak regverdig was, het God aan hulle die 
oor winning gegee, is verduidelik. 

Aan die begin van die Tweede Vryheidsoorlog, met die 
groot oorwinnings by Magersfontein en Spioenkop, is 
hierdie benadering weereens reg bewys. Hierdie ge loofs
benadering verklaar dan waarom die Bittereinders en 
die vroue in die kampe tot die einde geglo het dat die 
oor win ning onafwendbaar is. God sal daarvoor sorg, 

Vervolg op bl. 15

Vroue op ’n oop treintrok
’n Uitgeteerde Lizzie van Zyl met die pop 

wat Emily Hobhouse vir haar gegee hetVroue uitdagend met ZAR-vlae op ’n trein

Die drie susterskerke en hul leraars het ’n belangrike 
rol gespeel om die burgers op kommando, sowel as 

die bur ger like bevolking van die twee Boererepublieke 
tydens die AngloBoereoorlog te onderskraag en te 
bemoedig. Dit is ook insiggewend dat die leiersfigure 
ty dens die oorlog aan diepe beproewings onderworpe 
was as gevolg van die afsterwe van hul seuns. Ds. JD 
Kes tell van die NG Kerk se seun, Charles, het gedu ren
de Desember 1901 aan maagkoors gesterf, terwyl hy as 
krygsgevangene in Ladysmith (Tin Town) aangehou is. 
Ds. MJ Goddefroy van die Nederduitsch Hervormde 
Kerk, het twee seuns aan die dood afgestaan. Sy oudste 
seun, Joseph, was ’n lid van die Theron Verkennerskorps 
en het in 1900 weens malaria gesterf. Marius is deur ’n 
Britse wag doodgeskiet, terwyl hy as krygsgevangene 
op St. Helenaeiland aangehou is. Ds. Jan LionCachet 
van die Gereformeerde Kerk se seun, Calman, het op 
13 Augustus 1901 gesneuwel tydens ’n skermutseling op 
Rui terskraal, ’n plaas tussen Venterstad en Steynsburg. 

Die omvang van hul taak het moeiliker geword na ma te 
die Britse verskroeideaardebeleid in felheid toege neem 
het. Dit word bevestig deur die getalle van meer as 30,000 
burgers wat in plaaslike en oorsese krygs ge vang ene
kampe beland het, die bykans 120,000 burgerlikes in die 
konsentrasiekampe en ongeveer 10,000 siele wat tydens 
die vredesverklaring nog in die veld rondgeswerf het. 
Daarbenewens was daar ongeveer 18,000 bittereinders 
in die veld met wapenneerlegging op 31 Mei 1902.

Daar was egter slegs ’n handjievol predikante wat vanaf 
die begin tot die einde van die oorlog dit as hul selfop ge
legde taak beskou het om burgers op kommando gees
telik by te staan. Vir doeleindes van hierdie oorsigs arti kel 
word kort biografiese sketse weergegee, aan ge vul deur 
besonderhede van hul arbeid op kommando.

Ds. EC Anderssen
Edwin Cheere Anderssen is op 22 Maart 1868 gebore. 
Hy het sy teologiese opleiding aan die Universiteit van 

Stellenbosch in 1892 voltooi. Sy eerste beroep was na 
Um ta ta waar hy in 1893 bevestig is. Gedurende 1894 
trou hy met mejuffrou AE Brink en in 1896 het hy ’n 
beroep na die gemeente van Maclean aanvaar.

Slegs agt maande voor die uitbreek van die Anglo 
Boere oorlog het hy na die Vryheidgemeente verhuis. 
Reeds op 19 Oktober 1899 word hy deur generaal Lukas 
Meyer versoek om ’n diens te lei voordat die Transvaalse 
kommando’s die Natalgrens sou oorsteek. Sy boodskap 
het hy uit Psalm 17 geneem: “Bewaar my, o Heer, soos 
’n oogappel.”

Ná die inname van Vryheid op 18 September 1900, 
was hy ononderbroke saam met sy perd, Boesman, 
op kom mando en dit sou 21 maande duur voordat hy 
en sy ge sin kon herenig. Hy het die voorreg gehad om 
pre si dent Kruger op WatervalOnder te besoek en het 
die Vry heid kommando tydens generaal Louis Botha 
se twee de inval in Natal vergesel. Hy het die benydens
waar dige taak gehad om die burgers op Gelykwater ná 
die Slag van Itala (Italeni) te begrawe. In 1905 het hy 
die herbegrafnis van die 56 burgers wat by Holkrans 
deur ’n Zoeloemag uitgewis is, behartig. Hy het op 15 
Augustus 1947 gesterf.

Ds. JD Kestell
John Daniel Kestell is op 15 Desember 1854 as die seun 
van ’n Britse setlaar gebore. Hy het sy teologiese stu dies 
aan Stellenbosch voltooi en het in 1880 na Utrecht, Ne
der land, vertrek om sy studies voort te sit. Hy word in 
1881 as leraar georden en tree in 1882 in die huwelik met 
mejuffrou GA Hofmeyr, dogter van prof. NJ Hofmeyr. 
Hy het vervolgens in die NGgemeentes van Dutoitspan 
(1881) sowel as Kimberley (1882) gedien en word in Ja
nu arie 1894 as leraar van Harrismithgemeente bevestig. 

Hy het die hele oorlog op kommando vertoef. Saam met 
president Steyn en generaal De Wet staan hulle be kend 
as die Driemanskap wat as staatsman, krygsman en 

Die bittereinderpredikante
Dr. Arnold van Dyk1

geestelike leier opgetree het. Die getuienis van ’n Britse 
soldaat spreek boekdele terwyl vader Kestell (soos hy in 
die volksmond bekendgestaan het) hom onder geweer
vuur verpleeg het tydens die slag van Platrand op 6 
Ja nu arie 1900: “Sir, you have preached a good sermon 
today!” Hy het ook opgetree as sekretaris by die vrede
sa me sprekings en het die Boereleiers na Europa vergesel.

Ná die oorlog het hy hom in Afrikanergeledere as op
voed kundige leier, taalstryder, Bybelvertaler en kul tuur
leier gevestig tot met sy afsterwe op 9 Februarie 1941, 
waar na hy by die Vrouemonument ter ruste gelê is.

Ds. AP Kriel
Abraham Paul Kriel is op 1 Maart 1850 gebore. Hy het 
sy teologiese studies aan Stellenbosch voltooi en aanvaar 
daar na ’n beroep na Dutoitspangemeente, Kim ber ley, 
waar hy vanaf 1880 tot 1893 gewerk het. Daarna het hy 
’n beroep na Langlaagtegemeente aanvaar. Op 10 Mei 
1881 word hy in die huwelik bevestig met mejuffrou CC 
Pietersen. Reeds vroeg in sy loopbaan het hy ’n voor
lief de vir jeugwerk ontwikkel. 

Met die aanvang van die AngloBoereoorlog het hy hom 
as veldprediker op kommando aangesluit, aan vank lik 
op die Natalfront, maar vanaf Julie 1900 was hy saam 
met generaal Beyers in die Waterberge. Ná die slag van 
Nooit gedacht op 13 Desember 1900 het hy die diens 
op Geloftedag gelei, waartydens ’n klipmonument uit 
dank baarheid by Ebenhaeser opgerig word. In Maart 
1901 was hy in die distrik Parys en in Augustus 1901 
het hy met ’n klein kommando’tjie na die Kaapkolonie 
ver trek, waar hy in Januarie 1902 by generaal Jan Smuts 
aan ge sluit het. Hy gee katkisasie op kommando, verskaf 
doodsbegeleiding aan Lambert Colyn ná sy doodsvon
nis weens spioenasie en het die begrafnis van burgers 
op Vanrhynsdorp waargeneem, nadat hulle gesneuwel 
het tydens die aanval op die plaas, Windhoek. Hy het 
generaal Smuts na die vredesamesprekings vergesel.

Ná die oorlog het hy die Langlaagtekinderhuis vir oor
logswesies gestig. Hy het op 9 Junie 1928 gesterf.

Ds. JM Louw
James Murray (Jimmy) Louw is op 18 Januarie 1869 ge
bo re. Hy het aan Stellenbosch gestudeer waarna hy in  
1894 as hulpprediker by die gemeente op Riversdal ge
werk het. In 1896 het hy na Pretoria vertrek en word in 
De sem ber 1898 in die Boksburggemeente bevestig. Hy het 
op 29 September 1897 met mejuffrou GJ Joubert getrou.

Op 12 Oktober 1899 het hy na die Natalfront vertrek 
en het as veldprediker vir die duur van die oorlog opge
tree. Sy broer, Ds. AF Louw, het as predikant onder die 
krygs gevangenes op St. Helena gewerk en ’n jonger broer, 
Wil lie Louw, word tydens die oorlog op Colesberg as ’n 
Kaap se rebel tereggestel. 

Sy geestelike aantekeninge in sy dagboek strek van af 
12 Oktober 1899 tot 7 Junie 1902 met datums, plek en 
teks! Hy het 137 kinders tydens die oorlog gedoop en 
die name is ná die oorlog aan die betrokke gemeentes 
ver skaf. Op 15 Oktober het hy ’n herderlike skrywe aan 
sy bit ter einderkollegas gestuur en gepleit vir ’n algemene 
volksbiduur, elke Donderdagmiddag om 15:00. Dit 
moes met danksegging, verootmoediging en smeking 
gepaardgaan en ter afsluiting moes Gesang 78, vers 10 
en 11 gesing word.

Ná die oorlog het hy ’n leidende rol in die totstand ko
ming van Afrikaansmediumskole aan die OosRand 
ge speel en hom ook oor oorlogswesies ontferm. Op 16 
De sem ber 1938 het hy die diens tydens die hoek steen
leg ging van die Voortrekkermonument waargeneem. 
Hy het op 21 November 1939 gesterf.

Ds. HJ Neethling
Hendrik Johannes Neethling is op 13 Augustus 1853 
ge bo re. Hy het aan Stellenbosch studeer en word op 4  
Sep tember 1881 as leraar van Lydenburggemeente be
vestig. Op 20 April 1884 word hy met mejuffrou C Lom
bard in die eg verbind.

Met die uitbreek van die oorlog het hy die Woord aan die 
kommando’s by Ladysmith gebring en sy werk voort ge sit 
met die terugval na Biggarsberg. Tydens die guer ril la fase 
was hy voltyds op kommando saam met ge ne raal Ben 
Vil joen, generaal Chris Muller en kom man dant SPE 
Trichard in die Oos en NoordoosTransvaal. Hy het 
die diens te Pelgrimsrus op Kersdag 1901 gelei. Sy broer, 
dr. AM Neethling, het as bittereindergeneesheer op die 
staf van generaal Viljoen gedien. Sy eggenote het tydens 
die oorlog in die konsentrasiekamp by Balmoral gesterf. 

Weens swak gesondheid het hy sy amp in 1912 neer gelê 
en het op 2 Februarie 1914 gesterf.

Ds. JWG Strasheim
Jacob Willem Gideon Strasheim is op 1 Augustus 1860 
gebore. Hy het sy teologiese opleiding aan Stellenbosch 
_______________________________________________________________

1 Ere-kurator, Oorlogmuseum van die Boererepublieke, Bloemfontein.

ANGLO-BOEREOORLOG, 1899-1902: 

Ongewenste predikante
Dr. Johan van Zÿl

Die Britse militêre owerheid het gedurende die An glo- Boereoorlog sogenaamde “moeilikheid ma kers” 
of “op sto kers” uit die samelewing verwyder deur hulle te verban. Op hierdie wyse is vooraanstaande 
lede van die gemeenskap in die Kaapkolonie, soos onder meer predikante, dokters, onderwysers en selfs 
vroue, wat krities teenoor die Britse oorlogs po ging was, na kampe te Matjesfontein en Port Al fred verban. 
Hierdie persone was verplig om op eie on koste daarheen te reis en hul families was vir hul daaglikse 
on der houd daar verantwoordelik. Die “on ge wenstes” was veral af oms tig uit die distrikte Aber deen, 
Bedford, Cradock, Graaff- Reinet, Middelburg en Somerset-Oos.

Ongewenste predikante uit die twee Boererepublieke 
is weer op hul beurt na dorpe in die Kaapkolonie 
verban, waar hulle slegs met die nodige toestemming 
van die Britse owerheid eredienste kon lei. Ten spyte 
van hul verbanning uit hul gemeenskappe, het die 
predikante hul werk as geestelike leiers voortgesit. 

Ds. Jan Christoffel Krüger van die Gereformeerde 
Kerk te Ladybrand was vir ’n tydperk in Ladybrand 
se tronk aangehou voordat hy na Cradock verban is. 
Ds. Krüger het toestemming ontvang om twee ver
oor deelde burgers in die tronk in Cradock te besoek. 
Luitenant Dirk Christoffel Breedt en veld kor net 
Willem (Willie) Stephanus Kruger is deur ’n Britse 
militêre hof skuldig bevind aan “trainwrecking and 
mur dering a native” en die doodstraf opgelê. Ten 
spyte van mevrou Krüger se vrees dat haar man, wat 
elke Sondag ’n diens vir die twee veroordeeldes ge
lei het, moontlik as ’n ongewenste persoon selfs uit 
SuidAfrika verban kon word, het hy steeds daarmee 
volgehou. Breedt se poging om sy sakhorlosie en 
By bel tjie aan ds. Krüger te gee, met die versoek om 
dit aan sy familie te besorg, was nie deur die Britse 
owerheid toegelaat nie. Dat die omstandighede van 
hierdie saak en die teregstelling van die twee mans op 

17 Oktober 1901, ’n blywende indruk op ds. Krüger 
gemaak het, blyk uit mevrou Krüger se vertelling dat 
hy vir ’n geruime tyd ná die gebeure ongesteld was.

Ds. Willem Postma van die Gereformeerde Kerk te 
Be thulie is deur die Britse bestuur as ’n ongewenste 
be skou en op 3 Oktober 1900, tesame met sy gesin, 
na Middelburg in die Kaapkolonie verban. Vir hier die 
rede het die Gereformeerde gemeente in die Bethu lie
konsentrasiekamp nie oor ’n kamppredikant beskik 
nie, maar wel ’n kerkraad wat uit ’n groep manlike 
lidmate in die kamp saamgestel was. In Middelburg 
was ds. Postma verplig om weeksdae in ’n klerewinkel 
te werk, maar kon wel Sondae eredienste lei. Tong 
in die kies het ds. Postma verklaar dat hy weeksdae 
die jongste modes moes verkoop, terwyl hy Sondae 
weer daarteen moes preek. Die pastorie op Bethulie  
is intussen as verblyf vir senior Britse offisiere op
ge kom man deer. Ná die oorlog het ds. Postma na 
Be thu lie teruggekeer en uitsonderlike werk gedoen 
om die lot van sy ge meente en Afrikaners in die al
ge meen te verander. 

Ook ds. Marié Joseph Goddefroy, van Nederlandse 
afkoms en van die Nederduitsch Hervormde Kerk, is 

vol tooi en word in 1890 as leraar van die Klerksdorp
ge meen te bevestig.

Reeds in Oktober 1899 het hy ’n diens in die laer van 
ge neraal Piet Cronjé gehou en het ook die lyksrede ná 
die Slag van Magersfontein behartig. Sy eggenote is ty
dens die oorlog in die konsentrasiekamp by Klerksdorp 
aangehou. Hy het dikwels oor die Vaalrivier vertrek om 

die vlugtende vroue in die WesVrystaat geestelik by 
te staan en in November 1901 het hy die doop aan 21 
kinders op die plaas Koekemoersfontein in die distrik 
Bloemhof bedien. Hy het president Steyn te Sen de lings
fontein, WesTransvaal tydens sy siekte bygestaan en op 
8 Junie 1902 het hy reeds die eerste diens ná die Vrede 
van Vereeniging in sy gemeente gehou. Hy het op 17 
Ok to ber 1930 gesterf.

Vervolg op bl. 18

LIG IN DUISTERNIS

want ons saak is regverdig en die Britte se saak is on
reg ver dig. Die krisis het gekom toe die vrede gesluit is 
en die Boere hulle vryheid verloor het.

Tant Miem Fischer skryf uit die konsentrasiekamp: 
“Ek was platgeslaan ... Alles in my is dood, ongevoelig 
dood. Is die woorde ‘My God, my God, waarom het u 
ons verlaat?’ nou waarlik op ons en ons kinders van 
toepassing?” 

Krygstaktiek en die Bybel
Selfs in die Boere se denke oor krygstaktiek, vind ’n 
mens hoe die Bybel dikwels as riglyn gebruik is. Omdat 
daar daagliks godsdiens gehou is, selfs op kommando, 
beskryf Theal ’n Boerekommando as ’n reisende bid
uur. Tog het hulle telkens die beroepsopgeleide Britse 
weermag verslaan. 

Op ’n Sondag word nie geveg nie. By Majuba, nadat die 
Britte verslaan is, sê Ian Hamilton as Britse offisier aan 
genl. Piet Joubert: “This is a bad day for us.” Joubert reageer 
met: “What can you expect from fighting on a Sunday.”

Van die grootste foute wat die Boere op die slagveld 
ge maak het, was om nie hulle oorwinnings op te volg 

nie. Ná die slag by Modderspruit word aan Piet Joubert 
gevra waarom die vlugtende Britte nie agtervolg is nie? 
Joubert antwoord: “Dis onchristelik om ’n vlugtende 
vy and te agtervolg.” 

Dieselfde het by Magersfontein gebeur waar genl. Piet 
Cronjé die Britte geleentheid gegee het om hul gewon
des van die slagveld te verwyder, waarop hulle toe ook 
son der weerstand teruggetrek het.

Morele hoë grond
Daar is geen twyfel dat die Boere ná die oorlog in die 
wêreld se oë die morele hoë grond gehad het nie. Die 
geskiedenis het dit ook so beoordeel. Dit kan grootliks 
toegeskryf word aan die wyse waarop die Boere se gods
diensbeskouings ’n rol dwarsdeur die oorlog gespeel het. 

Emily Hobhouse het die wreedhede van die Britte in die 
konsentrasiekampe aanskou. Toe Jan Smuts in ’n brief 
sy frustrasie met die uitkoms van die oorlog aan Emily 
Hobhouse oordra, skryf sy terug: 

“You think it is bad to be an Afrikander at this 
moment – believe me it is far worse to be an Eng
lish person. Your defeat is material, ours is moral.” 

trou aan sy kneg te bly, sy woord te bevestig, selfs waar 
dit vir mense onmoontlik blyk te wees. By God is niks 
onmoontlik nie, want Hy is die Almagtige. Dan wil Hy 
egter gehoorsaam gedien, vertrou en geëer word. Dan 
moet Abraham hom afsonder van die volke in wie se 
midde hy woon en hom nie aan hul goddelose werke 
skuldig maak nie.

Van ons eis God niks minder as dit nie. Ons belydenis 
en ons dade moet ooreenstem. Dit help niks om mooi
tjies te bely: “Ons glo aan die almag en trou van God; 
Hy sal sy beloftes aan ons bevestig; Hy kan en sal ons 
verlos en ons gebede verhoor al sou daar by die mens 
vir ons geen uitkoms meer wees nie.” Dit help niks om 
sulke belydenisse uit te spreek as ons optrede daarmee 
in stryd is nie: As u steeds hulp en uitkoms by die mens 
gaan soek wat God nie erken nie; as ons dinge doen wat 
in stryd is met God se heilige Woord; as ons God nie eer 

in die teenwoordigheid van diegene rondom ons nie; as 
die vrees van die Here nie in ons harte woon nie en die 
lewende besef van God se heilige teenwoordigheid ons 
nie van die doen van sonde afskrik nie.

Waar ons onsself hieraan skuldig gemaak het, moet ons 
voor God belydenis doen. Die gedagte: God se oog sien 
my en sy oor hoor my, was nie altyd so lewendig in ons 
harte soos wat dit behoort te wees nie. Ons gewete was 
nie altyd so teder soos dit behoort te wees nie, sodat ons 
onsself meer as een ding geoorloof het, waardeur God 
se Naam verontheilig is. Laat ons onsself dan voor die 
aangesig van God verootmoedig en laat ons voortaan 
doen wat die Here van ons eis. Laat ons voor sy aangesig 
wandel en opreg wees. Dan sal ons uitvind wat God vir 
ons kan doen op sy eie tyd en op sy eie wyse. Ons sal die 
waarheid uitvind van dit waarvan Hy Abraham verseker: 
“Ek is El Shaddai, God, die Almagtige.” 

Vervolg vanaf bl. 11

Vervolg vanaf bl. 5

Die invloed van Godsdiens op die oorlogsdenke

Krygsgevangekamppreek: Génesis 17:1
LIG IN DUISTERNIS

Boerevroue en kinders is in aanhoudings kam pe ge
kon sentreer ten einde die vegtende burgers tot oor gawe 
te dwing, deur hul gesinne onder die druk van halwe 
rant soene en ander vorme van fisiese en psigiese straf 
te plaas, met die doel om ’n militêre oorwinning oor die 
Boere van die twee Boererepublieke te behaal. Boere
vroue en kinders is meestal gewelddadig uit hul huise 
weggevoer, hul wonings is verbrand en hulle is toegelaat 
om slegs die noodsaaklikste huishoudelike be sittings 
saam te neem. 

Die vroue en kinders is in wa ens en oop spoorwegtrokke 
na die kampe weggevoer; die siekes en bejaardes is son
der respek behandel en moeders met klein babas en 
swanger vroue was deel van hierdie massawegvoerings 
na die kampe. Konsentrasiekampe het soos padda stoe le 
in die twee Boererepublieke verrys en die Britse ower
he de het daartoe oorgegaan om patriotiese vroue ook 
as “on ge wenstes” na verbanningsoorde in Natal en die 
Kaap kolonie te stuur. Vir dié doel is ’n verbannings
kamp in 1900 te Pietermaritzburg en een te Port Eliza
beth in ge rig. Die vroue en kinders te Jagersfontein is 
uit weer wraak ná ’n Boereaanval op dié dorp na Port 
Eliza beth gestuur. Oor die treurige gesig by aanskoue van  
die weggevoerdes vanaf Jagersfontein, skryf L Curtis: 

“Their things were done up in bundles and bat
tered tin boxes ... Most of them had been cry ing. 
There were girls and women so old that I won
dered that they could be moved. Very many of 
them had children in arms and here were several 
who it was plain were near their confinement.” 

Dit is te begrype dat vroue en kinders onder hierdie om
stan dighede groot behoefte aan geestelike en godsdiens
tige versorging gehad het. 

Ontberings in die kampe
Benewens die fisiese swaarkry en verdriet by hul weg
voering, wat talle sterftes tydens wegvoerings tot gevolg 
gehad het, was die omstandighede in die meeste van 
die kampe haglik: stukkende tente; geen beddens om 
op te slaap nie; swak rantsoene; swak kleding en gebrek 
aan voldoende komberse; epidemies van witseerkeel, 
masels, diarree en longontsteking. Tesame met die baie 
koue weersomstandighede in die winter van 1901, het 
die sterftesyfers die hoogte in geskiet: Augustus 1 878 
sterftes onder 105 347 kampinwoners; September 2 411 
sterftes uit ’n getal van 109 418 kampinwoners; Oktober 
3 156 sterftes onder 111 619 inwoners. Die sterftekoers 
het in Oktober katastrofiese afmetings aangeneem, 
naam lik 34.4% (bereken as die jaarlikse sterftesyfer vir 
blankes van alle ouderdomme); 62.9%, vir kinders in 
die Oranjerivierkolonie (OVS), 58.5% vir kinders in 
die Transvaal. In die Mafekingkamp het die Okto ber 
sta tis tiek ’n jaarlikse sterftesyfer van 173% beteken. Die 
uiteinde was dat ongeveer 35 000 vroue en kinders in 
die konsentrasiekampe omgekom het. In baie gevalle is 
hele gesinne uitgewis, in ander gevalle al die kinders, of 
die kinders is wees agtergelaat. 

Nie alleen het die vroue en kinders buitengewone fisiese 
druk ervaar nie; in baie gevalle was die psigiese letsels 
die ergste. Afgesny van hul normale lewe op die plase 
en sonder die voorreg van godsdienstige versorging by 
hul gemeentes, moes vroue self hul godsdienstige ver
sor ging en die onderrig van hul kinders behartig. Die 
leraars van die Hollandse kerke in dorpe waar daar 
kon sen trasiekampe was, het dikwels die versorging van 
die kampinwoners behartig. In ander gevalle het leraars 
van die kerke van gereformeerde oortuiging vrywil lig 
na van die kampe gegaan om die godsdienstige versor
ging van die inwoners waar te neem.

ANGLOBOEREOORLOG, 18991902

Geestelike versorging en bediening 
in die Britse konsentrasiekampe
Prof. Andries Raath

Die term “konsentrasiekampe” was die Britse tipering van die kampe waarheen Boerevroue en -kinders weg-
ge voer is om die Britse verskroeideaardebeleid te laat slaag. 

Kerklike versorging van die kampinwoners deur 
leraars in dorpe waar daar konsentrasiekampe was 
In talle gevalle het leraars van die Hollandse kerke in 
die dorpe waar konsentrasiekampe was, die versor ging 
van die vroue en kinders op hulleself geneem. In die af 
we sig heid van ds. JJT Marquard, het ds. McGregor in 
die konsentrasiekamp op Winburg byvoorbeeld die 
gees te li ke versorging waargeneem en hy is opgevolg 
deur proponent Van Wijk. In die konsentrasiekamp te 
Kroon stad het ds. GWB van der Lingen die inwoners 
be dien, maar die 3 855 inwoners het die geestelike sorg 
van meer as een leraar geverg. Nadat ds. Van der Lingen 
na OosLonden verban is, het die volgende leraars ge
du ren de die oorlog in die kamp gearbei: di. H Enslin, 
HJ Luckhoff, AP Kriel en HE du Plessis. 

In die kamp te Bethulie het die gemeenteleraar op die 
dorp, ds. HCJ Bekker, al sy kragte aan die versorging 
van die vroue en kinders in die kamp gewy. Hy het die 
kamp daagliks besoek en goedere in die kamp afgele
wer, tesame met sop wat hy en sy vrou in die pastorie 
ge maak en self na die kamp moes karwei. Van die haglike 
om standighede waaronder hy in die kamp moes werk, 
skryf SH Pellissier: “Dit was ook sy somber plig om 
dae liks die ge stor wenes wat eenmaal tydens ’n epidemie 
gestyg het tot 26 per dag, te begrawe. Hy moes aanskou 
hoedat families van sy gemeente wegkwyn en uitsterf 
en verder hoe die boere van die distrik se plase verniel 
en in sommige gevalle afgebrand word. Sy simpatieke 
gemoed het saam met die slagoffers van die oorlog gely 
en swaargekry.” 

Leraars wat vrywilliglik die godsdienstige versor-
ging in die kampe waargeneem het
In die Bloemfonteinkamp het ds. HC de Wet by ds. 
Da neel aangesluit, waar hulle na meer as 7 500 mense 
se gees telike belange moes omsien. Hulle is bygestaan 
deur ds. W Robertson wat 61 nuwe lidmate op 19 Julie 
1901 voorstel. Die prediker by dié geleentheid was ds. 
HP van der Merwe van Britstown, wat ’n treffende rede 
na aanleiding van Lukas 14:1623 lewer. Tussen 1 200 
en 1 500 mense het die diens bygewoon. Die godsdiens
oefening is op die helling van ’n heuwel gehou en die 
rotsblokke in die omgewing is as sitplek gebruik. 

In Augustus 1901 is ds. en mev. CP Theron van Beth
le hem na die kamp te Harrismith gebring, waar hy die 
gees telike versorging van die kampinwoners behartig 
het. Daar is ’n kerkkoor van 22 lede gestig wat tydens 
kerkdienste gesing het, asook ’n Christelike vereniging, 

Excelsior, onder leiding van mevrou J van Reenen. Die 
kampbewoners se lot was dieselfde as dié in ander kampe. 
Mevrou CP Theron beskryf die toestand soos volg: “Al 
sou vrede verklaar word en die mense verlof kry om 
terug huis toe te gaan, sou hulle geen huise hê om in te 
woon nie en ook geen kos nie. Die enigste troos is dat 
ons toekoms in die hande van die Heer is. Ek sal bly 
wees as my kinders veilig in die Kolonie is, dog verkies 
ek om self hier te bly om meneer Theron te help en my 
medenoodlydende mense. Mag die volgende jaar ons 
weer bymekaar bring om met nuwe moed te werk. Mag 
ons in staat gestel word om te sing ‘Vrede op aarde’, want 
nou is dit hel in SuidAfrika.” 

Benewens ds. HCJ Becker in Bethulie, het ds. AD Luck
hoff permanent in die kamp gearbei. Die dagboek wat 
hy in die kamp gehou het, is later as Women’s Endurance 
gepubliseer – opgedra aan ds. HCJ Becker vir sy onbaat
sugtige werk in die kamp. Van een van die dienste in ’n 
tent wat as kerk ingerig is, teken hy in sy dagboek aan: 
“Great crowd of children assembled in front of church, 
several hundreds. (I hear a weeping and a wailing close 
by; evidently someone just died); hurried thither; ga
the red children in a circle; Psalm 146; prayed; address 
(privilege, obedience, faithfulness); also exhorted them 
to take good care of church and be careful of lines, ropes, 
pegs, etc.” Saam met ds. Becker is vanaf Mei 1901 tot 
Maart 1902 nie minder nie as 1 351 begrafnisse in die 
kamp waargeneem. Die fisiese en psigiese druk van die 
smart en rou in die kamp het ds. Luckhoff dermate oor
weldig dat hy op 24 Oktober 1901 ineengestort, ernstig 
siek geword en in die kamphospitaal opgeneem is. Hy 
kon nie meer met sy arbeid daar voortgaan nie en ds. 
Becker is deur di. H Gonin en Daneel bygestaan. 

Die konsentrasiekamp te Heilbron is deur verskeie le
raars bedien, onder meer ds. HP van der Merwe. Hy 
het gesamentlike dienste vir die dorp en die kamp in 
die plaaslike kerkgebou gehou, benewens sy gewone 
ere diens te in die skooltent in die kamp. 

Kerkdiens in die konsentrasiekamp by Norvalspont

Hulp en ondersteuning van die godsdienstige 
werksaamhede in die konsentrasiekampe
Vanweë die oorweldigende getalle vroue en kinders in 
die kampe, kon die godsdienstige versorging nie son
der die hulp van burgerlikes geskied wat vrywillig hul 
dienste aangebied het nie. In sommige gevalle het van 
die bejaarde mans in die kampe as kosters tydens be
grafnisse diens gedoen, voorleespreke tydens erediens te 
waargeneem en as sangleiers van kore wat in kampe 
gestig is, opgetree. In ander gevalle was dit vroue self 
wat die leiding geneem het. In die Bloemfonteinkamp 
was ’n baie aktiewe sangvereniging wat die geestelike 
moraal van kampinwoners opgebou het. Buitestanders 
soos Emily Hobhouse was instrumenteel om Bybels na 
die kampe te help stuur – veral vir diegene wie se Bybels 
tydens die vernietiging van hul woonhuise verbrand is of 
deur Britse soldate as buit weggeneem is. Die Kwakers1 

het ’n organisasie in die lewe geroep wat spesifiek Bybels 
na behoeftiges in die kampe gekanaliseer het. 

Die godsdienstige versorging van die vroue en kinders 
in die konsentrasiekampe was van deurslaggewende 
belang om die geestelike weerbaarheid en opbou van die 
burgerlike bevolking te verseker. Deur hul onbaatsugtige 
diens en onvermoeide ywer het die Boerevolk ná afloop 
van die oorlog weer die geesteskrag ten toon gestel wat 
no dig was om ’n volk wat in sak en as was, deur geloof 
en die genade van die Allerhoogste uit die puin te help 
ver rys. Geseënd is ’n volk wat sulke geloofsvoorsate het 
en in die uur van beproewing die hand na andere in hul 
nood uitsteek – ’n navolgenswaardige voorbeeld in die 
tyd waarin die Afrikaner homself tans bevind.

weens sy uitgesprokenheid teenoor die Britse re ge ring, 
sy patriotisme en groot liefde vir die Boerevolk deur 
die Britse militêre owerheid as ’n ongewenste be skou. 
Tydens die oorlog het ds. Goddefroy saam met sy vier 
seuns op kommando vertrek, waar hy as veldpredikant 
opgetree het. Nadat hy malaria opgedoen het, was hy 
egter verplig om oor te gee waarna hy, ten spyte van 
sy versoek om as ’n nievegtende behandel te word, 
na die krygsgevangenekamp te Trichinopoly in Indië 
gestuur is. Intussen is sy seun, Joseph Goddefroy, te 
velde oorlede en sy ander drie seuns krygsgevange 
ge neem. Kort hierna is sy seun, Marius Goddefroy, 
as ban ne ling op St. Helena deur ’n Britse skildwag 
dood geskiet. Goddefroy se verbittering en kritiese be
na dering tot alles wat Brits was, het daartoe gelei dat 
hy as ’n ongewenste na Fort Govindghur, ’n strafk amp 
vir hardvogtige Boere in die Punjabstreek in Indië, 
gestuur is, waar sodanige persone as misdadigers (en 
nie as krygsgevangenes nie) behandel is. Met die aan
kon diging van vrede, is ds. Goddefroy as Nederland se 
burger nie toegelaat om na SuidAfrika terug te keer 
nie en is hy in 1920 oorlede. In die begrafnisrede 
deur ds. Greyvensteyn word ds. Goddefroy soos volg 
ont hou: Ds. Goddefroy had zŉ fouten en gebreken ... 
maar wie onzer is volmaakt? Zal men dan nog denken 
aan de kleine onvolmaaktheden bij ’n man die zovele 
diensten bewees aan Kerk, Volk en Land? 

Tydens die AngloBoereoorlog het predikante onder 
moeilike omstandighede hul geestelike bediening 
voortgesit en is dikwels saam met hul gesinne bloot
gestel aan vervolging en onregverdige behandeling 
deur die Britse owerheid. Ten spyte hiervan was die 
kerk ná afloop van die oorlog steeds die steunpilaar 
in hul onderskeie gemeenskappe.

Vervolg vanaf bl. 14

Ongewenste predikante

Ds. en mev. Krüger van die Gereformeerde Kerk te Ladybrand

Ds. Willem Postma 
(Gereformeerde Kerk te Bethulie)

Ds. Marié Joseph Goddefroy
(Nederduitsch Hervormde Kerk)

LIG IN DUISTERNIS

LIG IN DUISTERNIS

_______________________________________________________________

1 Protestantse groep in Engeland en Amerika wat in 1649 gestig is.

BYBELWOORDBLOK: Godsdiens en geloof in moeilike tye – Rom. 8:31-39
JN Brink, ’n krygsgevangene in die Diyatalawakamp, laat hom oor die diepe godsdienssin, geloof en die Bybel soos volg uit: “Wij 
spraken van den moedigen strijder, die ook met taai geduld kan dragen en dulden. Wat geeft hem die wonderbare lijdsaamheid? Hoe 
kan die man, die in zijn vrijheid zoo bedrijvig en actief was, thans maanden van werkloosheid met stille berusting verdragen? Wat 
houdt hem staande zoodat zijn hart niet verteerd wordt, en zijn gestel niet verkwijnt? Het is de godsdienst, het is de kracht des geloofs.” 

Al u bare en u 
golwe het oor my 

heengegaan. Maar die 
Here sal oordag weer 
sy goedertierenheid 
gebied ... (Ps. 42:9)

LEIDRADE: ROM. 8:31-39
Dwars 
1. Of gevaar of _____ // 8:35
3. Ons ook ______ skenk // 8:32
7. Of engele of _______ // 8:38
10. Wie is dit wat ________ // 8:4
12. Wat ook vir ons _______ // 8:34
15. Teenwoordige of ______ // 8:38
18. Wie sal ons _____ // 8:35
19. Wie sal ______ inbring // 8:33
21. Of owerhede of ______ // 8:38
22. Kan skei van die _____ // 8:39

23. Selfs sy eie ________ // 8:32
24. Die regterhand van ____ // 8:34
26. Die hele ____ gedood // 8:36
27. Benoudheid of _______// 8:35
28. Genadiglik ______ nie // 8:32
29. Seun nie _____ het nie // 8:32
30. Vir ons almal ________ // 8:32

Af
2. Geen ______ of lewe // 8:38
3. Of enige _____ skepsel // 8:39
4. Diepte of _____ ander // 8:39
5. ________ as slagskape // 8:36

6. Die liefde van _______ // 8:35
8. Of ______ of diepte // 8:39
9. Verdrukking of ______ // 8:35
11. Geen dood of _____ // 8:38
13. Meer nog, wat _______ is // 8:34
14. Wie sal beskuldiging ____ // 8:33
16. Of lewe of ______ // 8:38
17. Van hierdie _______ sê // 8:31
18. Hy wat _____ sy eie Seun // 8:32
20. Ook alles _______ skenk // 8:32
24. Of naaktheid of ______ // 8:35
25. Vervolging of ______ // 8:35
26. Of hoogte of _______ // 8:39

Ter wille van logistiek is kampe naby hawestede in die 
Kaapkolonie en Natal gevestig. Gevangenes is ook op 
transportskepe aangehou. Die wegvoer van die krygs
ge vange nes na oorsese bestemmings sou nie net ont
snap pings en onsettingspogings voorkom nie, maar 
na die Britte se mening ook die Boere demoraliseer. 
Uit eindelik was daar sowat 31 600 Boere en buite land se 
vry willigers wat gevange geneem is, met ouder dom me 
wat van 7 tot 78 jaar gewissel het.

Die meerderheid van die burgers het die oorlog as ’n 
godsdienstige stryd beskou. Die lewensgevaarlike om
standighede waaronder hulle gebuk gegaan het, het by 
vele ’n geestelike verdieping tot gevolg gehad. Dit het 
soveel te meer vir die krygsgevangenes gegeld wat plaas
lik of oorsee ’n onsekere toekoms in die gesig gestaar 
het. Gevolglik is godsdienstige aktiwiteite in die kampe 
goed ondersteun en het verenigings soos die Christelike 
Jongeliedevereniging en Christelike Strewersvereniging 
daar tot stand gekom. Selfs in die volkskuns van die 
krygsgevangenes kan hierdie geestelike fokus gesien 
word, byvoorbeeld met miniatuur Bybels, Psalm en 
Gesangeboeke wat uit klip of hout gekerf is en borsspelde 
bestaande uit woorde soos “Mizpa” (met verwysing na 
Gén. 31:49) en “Ebenezer” (vgl. 1 Sam. 7:12).

Bedieningstemas in dié tyd het gewissel van die bood skap 
dat die ontberinge God se straf vir die volk se dwa linge 
is, tot die meer vertroostende bemoediging dat God ’n 
toevlug in tye van benoudheid is.

Kampe op eie bodem
In die plaaslike kampe het krygsgevangenes vryheid 
gehad om hulle godsdiens te beoefen, hoewel die mili
têre owerhede predikante wat hulle kon besoek, gekeur 

het. Hulle is veral deur predikante van die Nederduitse 
Gereformeerde Kerk, maar ook van die Gereformeerde 
Kerk en die Nederduitsch Hervormde Kerk bedien. Die 
besoekende leraars het onder meer dr. Andrew Murray 
en prof. Nicholaas Hofmeyr van die Teologiese Semi
narium in Stellenbosch ingesluit.

Toestemming is verleen dat kapelane vir kampe aange wys 
kon word. Ds. WA Alheit van Ceres was die eerste van 
diegene – hy is in Maart 1900 na Groenpunt afgevaardig.

Die kapelane en besoekende predikante het nie 
net gees telike ondersteuning verleen nie, maar 
ook kos, klere, tydskrifte en boeke (insluitend 
Bybels) vir die krygsgevangenes ingesamel. 
Som mige het selfs gewaag om kampregulasies 
te oortree deur ongesensorde briewe in en uit 
te smokkel.

Dan was daar ook predikante wat self krygsge vange nes 
was, byvoorbeeld genl. ds. Paul Hendrik Roux wat later 
na Ceylon gestuur is.

Die predikante se vernaamste take was om eredienste, 
insluitend nagmaal, te hou, katkisasieklasse en skole te 
organiseer en geestelike leiding te bied. In Bellevuekamp 
in Simonstad is nagmaal byvoorbeeld in blikbekers be
dien. In Groenpuntkamp het die goeie bywoning van die 
oggend en aanddienste op Sondae die pawiljoen langs 
die plaaslike renbaan stampvol gepak. Bidure is meestal 
daagliks gehou en soms was die deelname daaraan só 
entoesiasties, dat drie of vier mans gelyk ingeval het 
sodra iemand “amen” gesê het.

ANGLOBOEREOORLOG, 18991902

Bediening in die 
krygsgevangekampe
Alana Bailey1

Een van die gevolge van die Anglo-Boereoorlog waarop Boer en Brit nie na behore voorberei was nie, is dat 
hulle na krygsgevangenes sou moes omsien. Die Britse oplossing was om plaaslik krygsgevangekampe op te 
rig en mettertyd die gevangenes na oorsese aan hou dingsfasiliteite te verskeep. 

Die krygsgevangenes het verder hulle eie kerkrade aan
gewys, wat met die bediening behulpsaam was.

Soos reeds genoem, is godsdienstige verenigings al 
vroeg gestig om onder meer saam met die predikante, 
krygs gevangenes se Bybelkennis uit te bou. Omdat 
on ge let terd heid ’n probleem was, is skole gevestig om 
veral lees en skryfvaardighede te bevorder en diegene 
wat nog nie belydenis van geloof afgelê het nie, daarop 
voor te berei. Daar was groot getalle belydenisafleg
gings – in Desember 1900 het 405 katkisante byvoor
beeld in Groenpunt onder leiding van die Nederduits 
Gereformeerde Kerk belydenis van geloof afgelê.

Aksies soos hierdie is met privaat godsdiensbeoefe ning 
aangevul. Medekrygsgevangenes was nie noodwendig 
beïndruk met hul makkers se intense geestelike mee le
wing nie. So berig die kampkoerant, The Skyview Parrot 
byvoorbeeld in Oktober 1901, dat ’n man om 04:00 
opgestaan het en Psalm 120 uit volle bors gesing het. Sy 
ywer is met vlieënde skoene, stewels en bekers begroet ...

Enkeles was skepties oor sulke intense geloofsbele wing, 
maar die feit is dat hoe slegter sake vir die Boere verloop 
het, hoe meer het krygsgevangenes hulle na godsdiens
beoefening gewend.

Ook wanneer krygsgevangenes in die kampe oorlede is, 
het geestelike berading ’n sleutelrol gespeel.

Die aand van 30 April 1900 het godsdiensbeoefening 
tot ’n tragiese insident in die Groenpuntkamp aanlei
ding ge gee. ’n Groep burgers het naamlik in die lig 
van ’n wag pos vir aandgodsdiens saamgekom. Philip 
Cronjé van Ficksburg, ondervoorsitter van die kamp 
se Chris te li ke Jongeliedevereniging, het die verrigtinge 
waargeneem. Terwyl hy die aanwesiges in sang gelei 
het, is hy van agter deur een van die wagte geskiet. Die 
wagte het gedreig om enigeen wat hom te hulp kom, ook 
te skiet. Die kampdokter het hom onder begeleiding na 
die hospitaal geneem en daar is hy die nag oorlede. Die 
wagte het beweer dat Cronjé ’n bevel om verder van die 
hei ning af te staan, verontagsaam het, maar niemand 
het dié bevel gehoor nie. Dit het groot ontevredenheid 
tot gevolg gehad, maar nie die godsdiensywer van die 
krygs gevangenes gedemp nie.

Kampe oorsee
Uiteindelik is ongeveer 24 000 krygsgevangenes na kam pe 
te St. Helena, Ceylon (nou Sri Lanka), die vaste land van 

Indië en die Bermudaeilande gestuur. Die see reise daar
heen het erge ontberinge tot gevolg gehad en weer het 
gees telike oefeninge en sang die manne help bemoedig.

Daarna het ’n uitmergelende lewe in die vreemde begin. 
Die Boerekrygsgevangenes het gewoonlik eerste kerke 
van sinkplate, stukke tin, sakke, riete en bamboes op
ge rig. Onder die gevangenes was predikante van al drie 
die AfrikaansHollandse kerke, asook teologiestudente 
van die Nederduits Gereformeerde Kerk se kweekskool 
op Stellenbosch en die Gereformeerde Kerk se teologiese 
skool op Burgersdorp. Predikante is ook afgevaardig om 
hulle in die vreemde te gaan bedien. Ds. JR Albertyn 
en sy vrou het byvoorbeeld St. Helena én Bermuda 
be soek. Die dominee se vrou het veral aandag aan die 
kin ders in die kampe gegee. Ander hulpwerkers het ook 
na die vreemde gereis, byvoorbeeld Aletta du Plessis, 
wat spesiaal na Ceylon is. Sy is later met dr. Jacobus du 
Plessis, hoogleraar in teologie van die Gereformeerde 
Kerk, getroud.

Een van die besondere insidente wat in die 
vreem de plaasgevind het, was die gelofte wat op 
16 Desember 1901 in die kamp in Ahmednagar, 
Indië, afgelê is. Onder leiding van ds. DJ Viljoen 
het die betrokkenes hulle ’n maand lank hierop 
voorberei. Hulle het gevoel hulle wil die sonde 
dat hulle voor die oorlog nie “Dingaansdag” 
soos ’n Sabbat herdenk het nie, bely en hulle 
en hul gesinne opnuut daartoe sou verbind, as 
die Here hulle lewens sou spaar.

In Ceylon het een van die krygsgevangenes getuig: “Ons  
preede kante [is] moeg en af gemat.” Dit is nie ’n won
der nie, want hulle geestelike programme was ui ter mate 
vol. Daar was kerkdienste (soggens en saans op Son dae, 
met afwisselend ’n middagdiens vir die kin ders en in 
die week nog dienste), bidure (soggens en saans, as ook 
addisionele byeenkomste op Woensdae vir sen ding werk), 
Bybelstudie, aksies van die Christelike Jonge lie de vereni
ging en Christelike Strewersver eni ging, jeug bediening, 
sen dingbyeenkomste, kate gis mus stu dies, die viering van 
kerklike feesdae, kooroefeninge, kerk raadsverga de rings, 
hospitaalbesoeke en begraf nis se. In die ander kampe was 
die aktiwiteite soortgelyk. Só het die lewe verloop tot en 
met die vredesluiting op 31 Mei 1902.
_______________________________________________________________

1 Adjunk uitvoerende hoof van AfriForum en die hoof van internasionale ska-
keling vir Afriforum.

Afloop
In Junie 1902 het die ontslagproses van die krygsge van
ge nes in SuidAfrika begin. Steeds, of dalk meer as ooit, 
moes die geloofsleiers nou ’n rol speel om vrygelatenes 
te bemoedig. Hulle moes hul soms selfs aan die bitter
einders (wat geweier het om die eed van getrouheid aan 
die Britse kroon af te lê) se kant skaar, krygsgevan ge nes 
oorreed om huiswaarts te keer, familielede van gestor we
nes vertroos en tuis in die voormalige Boererepublieke 
wonde in verdeelde gemeenskappe probeer heel.

’n Merkwaardige uitkoms van hul krygsgevange skap, 
was dat die geestelike bearbeiding wat hulle daar 
ervaar het, talle manne oortuig het om hul lewens aan 

sen ding werk te wy. Gevolglik is die Boeren Zending 
School ná afloop van die oorlog in Worcester gestig waar 
175 manne, wat veral voormalige krygsgevangenes was, 
vir sendingwerk opgelei is. Van 1903 tot 1906 het ds. 
Louw (wat kapelaan op St. Helena was) aan die hoof 
van die inrigting gestaan.

Uit herinneringskrifte en ander getuienisse van krygs
ge vangenes is dit vandag duidelik wat ’n onmeetbaar 
be lang rike rol godsdiensbearbeiding en beoefening 
on der die krygsgevangenes gehad het. Nie net het dit 
hulle deur ’n donker tyd in hul lewens gedra nie, maar 
daar deur is ’n fondasie vir die godsdienstige lewe van 
Afrikaners in die twintigste eeu gelê.

ANGLO-BOEREOORLOG, 1899-1902: 

Skade aan kerklike eiendom  
in die OranjeVrystaat

Dr. Johan van Zÿl

Die Anglo-Boereoorlog kan beskryf word as ’n stryd tussen Boer en Brit wat bykans drie jaar lank geduur 
het en ongekende verwoesting en vernietiging in die twee eertydse Boererepublieke tot gevolg gehad het.

Die Britse militêre owerheid het opdrag gehad om 
die inwoners van die Boererepublieke van hul huise, 
besittings en lewende hawe te stroop en vroue en 
kin ders na konsentrasiekampe weg te voer. In die 
pro ses is kosbare kultuurgoedere soos meubels, fami
lie portrette, musiekinstrumente en Familiebybels, 
ge woonlik met geslagregisters daarin opgeteken, 
ook vernietig. Tydens die besetting van dorpe is 
min ontsag vir inwoners se eiendom getoon en selfs 
kerk like eiendom, soos kerke, pastorieë en die inhoud 
daarvan, is nie ontsien nie. 

Kerkgeboue is gereeld deur die Britse magte opge
kommandeer en tydens hul verblyf beskadig. Kerk
torings is as goeie uitkykposte beskou, vanwaar die 
onmiddellike omgewing bespied kon word en so 
is die Nederduitse Gereformeerde (NG) kerke te 
Philippolis en Boshof deur die Britte in fortifikasies 
omskep. Die kerke te Kroonstad en Harrismith is in 
hospitale omskep, met beperkte skade aan die struk
ture, maar in ander gevalle is kerke selfs as perdestalle 

gebruik, met gevolglike groter skade. In Lindley is die 
pastorie beskadig toe hierdie dorp in puin gelê is en 
Frankfort se kerk en pastorie is verbrand. Die pastorie 
te Philippolis is uit vergelding geplunder en hierna 
verbrand omrede ds. Colin Fraser, die skoonvader 
van president MT Steyn, daar gewoon het. 

Ná afloop van die AngloBoereoorlog het die Britse 
owerheid voorsiening gemaak vir beperkte skade ver
goeding aan diegene wat, as gevolg van die oorlog, 
skade gely het. Die eise vir skade aan kerklike eien dom 
is afsonderlik hanteer en die bedrag van £15 000 is 
begroot vir eise wat deur kerke in die Orange River 
Colony (ORC) ingestel sou word. Die Algemene Ver
ga de ring van die Gereformeerde Kerk in die ORC het 
ds. Willem Postma van Bethulie aangewys om die 
skade aan hul kerklike eiendomme te ondersoek en 
die eise om vergoeding te hanteer. Ds. Postma het 11 
kerke gelys, sommige waarvan die kerkgeboue soda
nig beskadig was dat dit nie meer gebruik kon word 
nie. Die eis van £1 072 van Petrusburg se gemeente  

LIG IN DUISTERNIS

WAT DOEN MY KERK?

Die maak van dissipels in ’n vyandige wêreld

Onlangs het ’n derdejaarstudent geskok by my kom sit 
en die volgende aan my meegedeel. Hy het soos wat sy 
ge woon te is, een middag in die gimnasium gaan oefen. 
Vyf hoërskoolseuns het ook daar geoefen. Die seuns 
was uiters luidrugtig en regtig ongeskik met die ander 
men se wat oefen. Hulle het verskeie kere erg gevloek en 
die Naam van God ydellik gebruik.

Op ’n stadium het een van die seuns gepoog om ’n swaar 
gewig op te tel, waarop een van die ander seuns hom 
wou aanmoedig. Die seun het gesê: “Kom nou – tel 
die gewiggie op – jy is mos sterker as god ...” (skrywer 
gebruik doelbewus kleinletters).

’n Mens kan jou net indink wat deur elke ge lo wige in 
die gimnasium se kop moes gaan. Wat is hier die seuns 
se idee van God; van die Bybel; en van die mense om  
hulle?

Enkele dae later, tydens ’n les met die belydenisklas, het 
een van die seuns ons meegedeel dat hy die dag ’n gesprek 
met die dogter wat langs hom sit, gehad het. Sy het die 
hele periode, terwyl die onderwyser die les aanbied, 
skelm op haar selfoon ’n speletjie gespeel.

Ons seun het op ’n stukkie papier aan haar ’n boodskap 
geskryf, met die vraag: “Glo jy in God?” Hierop het sy 
haar kop geskud en gefluister: “Nee”.

Hy het haar ’n tweede vraag gevra: “Glo jy in evolusie?”, 
waarop sy nie juis oortuigend geantwoord het nie: Die 
klok het gelui en die klas het verdaag.

Hierdie situasies speel elke dag om ons kinders af. Die 
vraag is: Rus die AP Kerk ons kinders (en ons ouers) toe 
om sulke konfrontasies rakende geloof in die drie enige 
God te hanteer? Is elkeen wat nou hier lees, oortuig dat 
hy of sy so ’n ongelowige uit die Bybel uit sal kan ant
woord dat die geloof in God so wonderbaar is – en dat 
die Blye Boodskap so aangrypend is – dat so een deur 
die Heilige Gees aangeraak word?

In die lig van hierdie uitdaging, bied die Jeug van die AP 
Kerk TransMagalies op Saterdag 18 September 2021, 
van 8:30 tot 14:00 ’n seminaar by die kerk aan. Die adres 
is 141 Springbokvlakteweg, Montana, Pretoria (reg langs 
Montana Hoërskool se sportterrein). Die tema van die 
seminaar is: Die maak van dissipels in die gemeente, 
in die gemeenskap en oor die wêreld.

Die sprekers by die seminaar is DV: 
• Ds. Gustav Krös (Na sio nale Direkteur van INcontext 

in Kaapstad);
• Ds. Danilo Stoltz (AP Kerk Kimberley die Kruis); en
• Ds. Leon du Plessis. 

Die koste is R100,00 per persoon en sluit ’n ligte ontbyt 
en middagete in. Om die seminaar te kan bywoon, moet 
u bespreek by Magdalena Cilliers: cilliersmagdalena@
gmail.com 

Ons sal dan aan u die registrasievorm en bankbesonder
hede van die AP Kerk TransMagalies stuur. Die oom
blik wat u inbetaal het en u inbetalingsbewys, asook u 
registrasievorm aanstuur, is u bespreking gemaak.

Die reuse uitdaging waarvoor die geloofbehoudende lidmate van die AP Kerk (en ander gelowiges in Jesus 
Christus) te staan kom, is die God-vyandige wêreld waarin ons leef. Veral ons kinders word baie ernstig hierdeur 
geraak. In die gesprekke en bediening van ons kinders, word dié feit elke dag verstommend duideliker.

Ons vra u elk om moeite te doen om die seminaar onder u lidmate en vriende te adverteer. Ons wil veral ook 
vra dat ons jeug die seminaar sal bywoon. Sien u almal DV op 18 September 2021!

Wanneer navorsing oor die AngloBoereoorlog 
ge doen word, staan Bethulie uit as een van die 

Vry staatse dorpe waar die oorlog én die gevolge daarvan, 
op veral die burgerlike bevolking, baie fel was. Die kon
sen trasiekamp by Bethulie is berug vir die traumatiese 
gebeure wat in die kamp afgespeel het en die geweldige 
lyding van vroue en kinders. Die rol wat die kerk in die 
liggaamlike, emosionele en geestelike versorging van 
in woners tydens en ná die oorlog gespeel het, loop egter 
soos ’n goue draad deur hierdie gemeenskap se verhaal.

Bethulie is een van die oudste dorpe in die Vrystaat en 
ongeveer 180km suid van Bloemfontein, aan die oewer 
van die Oranjerivier, geleë. Die dorp het sy oorsprong as 
sendingnedersetting onder leiding van eerwaarde Jean 
Pierre Pellissier van die Paryse Evangeliese Sending
genootskap gehad. Die naam Bethulie is afgelei van die 
woord Bethulia (ander variasies is Betulia en Betulua) 
wat beteken “huis van God” of “plek van aanbidding”. 

Bethulie het sedert 1875 oor ’n eie munisipale bestuur 
beskik en is met die uitbreek van die oorlog in 1899 as een 
van die grootste distrikte in die SuidVrystaat be skou, 
met ’n sterk landbou en sakesektor. Ten spyte van ’n 
groot bywoners klas, het dit op maatskaplike terrein met 
die dorp goed ge gaan. Daar was twee Afrikaanse ker ke 
op die dorp, naam lik die Nederduitse Gereformeer de 
(NG) Kerk en die Gereformeerde Kerk.

Waarom het die Britse owerheid met sy aanvalsplan juis 
op Bethulie gefokus? Die strate gie se ligging van die dorp, 
die twee brûe oor die Oranjerivier, asook die spoorlyn 
wat digby die dorp verbygeloop het, gee die antwoord. 
Baie geld en mannekrag is gevolglik tydens die oorlog 
bestee om die beskadigde spoorlyn te herstel, blokhuise 
te bou en die distrik voortdurend te bewaak, maar in die 
proses is die distrik egter grotendeels vernietig.

Met die toepassing van die verskroeideaardebeleid het 
die impak op ekonomiese en maatskaplike terrein meer 

sigbaar geword. Hierdie Britse beleid, wat die ver nie ti
ging van huise, eiendom, lewende hawe en alle lewens
mid de le voorgeskryf het, is veral gedurende die herfs en 
win ter maande van 1901 fel in die Suid Vrystaat toe ge pas. 
De wets dorp en Reddersburg is heelte mal ont ruim en die 
inwoners is na die Bethulie kamp weg ge voer. Vernietiging 
in die distrik Bethulie het mee doën loos voortgeduur, 
sodat armoede ’n harde werk likheid geword het. 

Ten einde oorlewing in die konsentrasiekampe te verse ker, 
is skenkings vanaf Europa en Kaapstad gebruik om in 
die behoeftes van kampinwoners te voorsien. Kratte met 
kle rasie, skoene, eetware en komberse is by die Bethulie 
kamp afgelewer. Ds. Herman Becker van die Bethulie NG 
Kerk verwys in sy dagboek na die Armsorgkommissie 
van Kaapstad wat broodnodige items aan hom versend 
het vir verspreiding in die Bethuliekamp. Veral die Ne der-
landsche Bijstandfonds voor Zuid-Afrika het hulp ver leen 
met die versending van klere, voedsel en Bybels en was 
tot en met 1903 behulpsaam om die nood van ongeveer 
600 behoeftige weduwees in verskeie dorpe te verlig.

Met die aankondiging van Vrede op 31 Mei 1902, moes 
die kerke verskeie nuwe uitdagings die hoof bied. In
wo ners se lewens is onherroeplik verander nadat die 
eens vooruitstrewende gemeenskap binne die bestek 
van drie jaar in armoede gedompel is. Die Britse ower
heid se traagheid om inwoners behoorlik by te staan, 
het dit duidelik gemaak dat die kerke ’n leidende rol in 
die heropbou van die distrik moes speel. Ds. Herman 
Becker van die NG Kerk en ds. Willem Postma van die 
Ge re formeerde Kerk het gevolglik op veral maatskap like 
en onderwysgebied reuse bydraes gelewer. 

Die Bethulieweeshuis
Kort ná die vrede het ds. Becker, weens die groot aantal 
weeskinders uit die Bethuliekamp, die leiding geneem 
om ’n weeshuis op Bethulie te stig. Hierdie instelling 
sou onder die toesig van die NG Kerk wees, maar het 
in konsultasie met die Gereformeerde Kerk geskied. Die 

NÁ ANGLOBOEREOORLOG, 18991902

Die rol van die kerk in die 
heropbou van die Bethuliedistrik
Dr. Johan van Zÿl

kerk en gemeenskap het hande gevat en met basaars en 
fondsinsamelings geld en skenkings ingesamel om die 
gebou van sink en hout op die NG Kerk se terrein te bou 
en in te rig. In Augustus 1903 is die publiek uitgenooi 
om die weeshuis se amptelike opening op 31 Augustus 
1903 by te woon. Die weeshuis kon 50 wesies huisves 
en was nie net ’n heenkome vir weeskinders nie, maar 
selfs vir enkele gesinne wat finansieel genoop was om 
hul kinders in weessorg te plaas. Voorts is ’n dagskool 
onder kerklike bestuur vir hierdie wese begin. Dit kon 
selfs deur die dorp se kinders bygewoon word.

Onder kerklike toesig het die weehuis goed gevorder 
en is in Desember 1903 uitgebrei sodat dit teen 1905, 
59 weeskinders gehuisves het. Die Bethulieweeshuis het 
die gemeenskappe in die omliggende distrikte na aan 
die hart gelê, soos blyk uit ’n groep kinders van Coles
berg wat in 1905 ’n be drag van £0.7.6 vir die weeshuis 
ingesamel het. Dealesville se verbondsonderrigklas het 
ook £3.0.0 ingesamel.

Onderwys
Tydens die oorlog het die meeste kinders die kampskool 
bygewoon. Alhoewel onderrig in Engels geskied het, het 
ouers die waarde van onderwys besef en in hul kinders se 
beste belang probeer optree. Ná die oorlog was daar twee 
tipes skole in die distrik Bethulie, naamlik die staatskool 
onder Britse bestuur en die Christelik Nasionale On der
wys (CNO) skool onder kerklike be stuur. Die CNOskole 
het ontstaan nadat ds. Becker en ds. Postma hulle ten 
gunste van onderrig in Afrikaans uitgespreek het en 
omrede Bybelgeskiedenis nie deel van die staatskole se 
leerplan was nie. Onder ds. Postma se leiding het die 
kerk ná 1902, CNOskole op die plase Vogelfontein, Ver
ge legen en Vlakfontein in die distrik Bethulie geopen. 
Die NG Kerk het in Januarie 1905 drie CNOplaas skole 
en een CNOskool op Bethulie geopen. Hierdie skole 
is uiteindelik tot ses plaasskole onder kerklike bestuur 
uitgebrei. Die Gereformeerde kerkraad het ds. Postma 
in April 1905 in ’n brief bedank vir sy besondere bydrae 
en ywer in die oprigting van CNOskole te Bethulie en 
ander plekke in die Orange River Colony (ORC).

Arbeidskolonies
Persone wat voorheen deel was van die bywoners en 
ar bei ders klas het met die sluiting van die Bethuliekamp 
in Januarie 1903 nie ’n ander heenkome gehad nie. Die 
Britte se oplossing was om hierdie haweloses in arbeids
kolonies te groepeer waar hulle by regerings pro jekte kon 
inskakel. Vir hierdie doel is die Government Relief Works 

Department gestig en is die Vrystaatse NG Kerk genader 
om betrokke te raak. Arbeidskolonies is gevolglik by 
Kroonstad (Strydfontein), Parys, Twee spruit, Bethulie 
(Krans draai), Winburg (Mushroom Val ley), Maseru 
(Bea con Hill) en Glenlennie (aan die Wil ger rivier) gestig. 

Voortspruitend uit die behoefte aan besproeiingske mas, 
is beplan om ’n groot dam op die plaas Kransdraai in 
die distrik Bethulie te bou. Op 25 September 1902 is 172 
volwasse mans en 265 vroue en kinders van konsen
tra siekampe in die suidelike ORC en Kaapkolonie na 
Krans draai oorgeplaas om met die bou van die dam te 
help. Die Bethuliegemeente het die Kransdraai projek 
ondersteun en, ten spyte van hul eie náoorlogse armoe
de, maatskaplike bystand verleen. Alhoewel die kerk dit 
nie kon bekostig om ’n hulpleraar vir Krans draai aan 
te stel nie, het ds. Becker tot en met die sluiting van die 
arbeidskolonie in Maart 1904, hierdie groep mense se 
geestelike versorging op hom geneem. 

Erfenis
Die NG Kerk het voortgegaan om die Afrikaner gees 
te lik te versorg, maar het veral te midde van Britse oor 
heer sing ’n leidende rol in die bewaring van die Afri ka
ner se kultuur en geskiedenis gespeel. Die kerk het die 
leiding geneem in die versoening tussen bittereinder en 
joiner en as uitvloeisel is verskeie burgermonumente 
vir gesneuwelde burgers op die terreine van kerke in 
die twee voormalige Boererepublieke opgerig. Voorts 
het die NG Kerk die nodige gedoen om te verseker dat 
ge sneu welde burgers in hul distrikte herbegrawe word. 
In Bethulie is vier burgers op Saterdag 20 Januarie 1906 
in die Bethuliebegraafplaas herbegrawe. Die geleentheid 
het saamgeval met die inwyding van die opgeknapte 
kerkgebou en is deur ongeveer 1 000 persone, waaronder 
genl. JBM Hertzog, prof. PJG de Vos (Kweekskool, 
Stel len bosch), ds. P du Toit (Edenburg) en ds. JP van 
Huys steen (Jagersfontein) bygewoon. 

Ten slotte
In die donkerste tyd van Bethulie se bestaan het die kerk 
voortgegaan om die gemeente te versorg en het ’n lei
den de rol gespeel in die maatskaplike heropbou van die 
dorp. Die oorlog het die Bethuliegemeenskap op so veel 
terreine beroof: van geliefdes, finansiële stabiliteit, kul
tuur, taal en identiteit. Maar dit was danksy hul geloof 
in God en sy voorsienigheid dat inwoners berusting in 
hul omstandighede kon vind en, in samewerking met 
die kerk, daarin kon slaag om hul distrik op te bou sodat 
vooruitgang weer op talle terreine beleef kon word. LIG IN DUISTERNIS

Gemeentelede van kerke in die OranjeVrystaat en die 
ZuidAfrikaanse Republiek, se leefwêreld is intens ge
raak deur die ellende en verwoesting wat die driejarige 
oor log meegebring het. Die stryd tussen Boer en Brit 
het nie net ekonomiese letsels gelaat nie, maar bring 
ook diep verdeeldheid en bitterheid onder kerkmense 
in kerkrade en op die gemeentelike akker. Getrou aan 
hul roeping, het predikante op voetsoolvlak met ge trou
heid en oorgawe lidmate in die swaar tye bygestaan, toe 
droefheid en ellende mans, vroue en kinders op pla se, 
dorpe en in konsentrasiekampe oorweldig het. 

ŉ Jaar ná die uitbreek van die oorlog op 11 Oktober 
1900, was die hele Vrystaat en die grootste gedeelte 
van Transvaal onder beheer van GrootBrittanje, maar 
die oorlog was nie verby nie, omdat die Boere aanhou 
veg het. As teenvoeter begin die Britse magte met die 
ver skroeideaardebeleid wat albei Boererepublieke aan 
stel sel matige verwoesting onderwerp het. Vroue en kin
ders is in konsentrasiekampe geplaas wat niks anders as 
moordkampe was nie. Boere op kommando is gevang 
en in ballingskap weggestuur na plekke soos Bermuda, 
St. Helena, Ceylon en Indië.

Tydens en ná die AngloBoereoorlog was daar drie groe
pe burgers in die Vrystaat en Transvaal. Die eerste groep 
was bittereinders, wat met volharding die Republikeinse 
ideaal nagestreef het en nie hulle onafhanklikheid wou 
prysgee nie. Hulle was bereid om tot die bittereinde te 
veg. Hierna het die guerrillafase van die oorlog begin 
en die oorlog is tot die bittereinde op 31 Mei 1902 met 
die Vrede van Vereeniging, voortgesit. 

Die tweede groep word die “hendsoppers” genoem. 
Hulle het die eed van getrouheid aan die Britse magte 

afgelê en geteken – ’n proklamasie wat Lord Roberts 
opgestel het. Ná die inneem van die hoofstede van die 
Republieke, was baie van hulle daarvan oortuig dat Brit
tanje reeds die oorlog gewen het en die vernietigende 
kon sen tra siekampstelsel het burgers verder oortuig dat 
die einde van die oorlog aangebreek het. Sommige boere 
wat die eed van getrouheid onderteken het, het later na 
die Boerekommando’s teruggekeer en weer begin veg, 
omdat Roberts nie sy belofte nagekom het om die “sur
ren dered burghers” te beskerm nie. Dit is veral generaal 
Christiaan de Wet en Danie Theron wat hier die voortou 
geneem het om manne weer by die Boerekommando’s 
te laat aansluit.
 
Die derde groep was die “joiners” of verraaiers, manne 
wat aktiewe militêre steun as gidse en verkenners aan die 
Britte verleen het en fisies geveg en die wapen teen hul eie 
mense opgeneem het. Hulle is deur die Britse weermag 
in diens geneem. Hulle het in die ZAR bekendgestaan 
as “National Scouts” en in die OranjeVrystaat as die 
“Orange Rivier Colony Volunteers”. 

Ons fokus in hierdie skrywe op die “joiners” en die 
span ning wat hul teenwoordigheid in Afrikanergeledere 
ont keten het. Die feit dat “joiners” ná die oorlog meer 
kompensasiegeld ontvang het as die bittereinders en 
die manne wat as krygsgevangenes weggevoer is, het 
die bitterheid verder verhoog en die spanning opge
jaag. Dit was nie ongewoon dat beledigings en skeltaal 
gebruik is wanneer bittereinders en joiners mekaar op 
straat raakgeloop het nie. Bittereinders in die distrikte 
van Lindley, Bethlehem, Hoopstad, Heilbron en Vrede, 
het almal wit knopies op hul klere gedra om hulle te 
onderskei van die afvallige burgers in die samelewing. 
Op voetsoolvlak was die skeidslyn helder en duidelik 

TYDENS EN NÁ ANGLOBOEREOORLOG, 18991902

Die kerk se hantering van joiners
Dr. Gerdrie van der Merwe1

Die Anglo-Boereoorlog (1899-1902) bly tot vandag toe, sonder twyfel, een van die ingrypendste gebeurtenisse 
wat die Afrikanervolk beleef het. Die stryd tussen Boer en Brit het die hele Suid-Afrika geraak, met groot ont-
wrigting op byna elke terrein van die burgerlike en kerklike samelewing.

– die “joiners” is as verraaiers teenoor hulle eie mense 
gebrandmerk.

Die later bekende skrywer, Eugene Marais, was redak
teur van Land en Volk en beskryf op 17 Oktober 1902 
die gevoel op voetsoolvlak in Transvaal teenoor joiners:

“De haat is daar, diep alz de zee en wyd als God’s 
aarde is. Wij haten de menschen uit de diepte onzer 
harten omdat zij oneer door de gansche wê reld 
gebracht hebben op een eerlyken naam. Het is niet 
mogelyk te vergewen, nog minder te vergeten.” 

In verskeie Vrystaatse gemeentes was daar ernstige 
span ning wat diepliggende verdeeldheid tussen lid ma te, 
kerk raadslede en predikante gebring het. Ons verwys 
kort liks na enkele gevalle in die 37 Vrystaatse gemeentes 
wat met die uitbreek van die oorlog bestaan het. Die 
bit ter einders op Lindley kon hulle nie vereenselwig 
met hulle leraar ds. HE du Plessis se optrede tydens die 
Anglo Boere oorlog nie. Bittereinders het geweier om sy 
eredienste by te woon, terwyl die Vrystaatse Regering 
ds. Du Plessis se “huwelikslisensie” aan die begin van 
1902 opgeskort het, weens sy verraad teenoor sy eie 
mense. Hy word verplig om op 13 Desember 1902 te 
bedank en die band tussen hom en Lindley word los
ge maak. In Trompsburg word die heilige nagmaal en 
be ves tiging van kerkraadslede uitgestel “totdat er meer 
rust en vrede in de gemeente is”. Wonde was nog rou 
en herinnerings nog te vlak, daarom het die teenwoor
digheid van “joiners’ in gemeentes die kerklike bloed in 
lidmate se are laat kook en onstuimigheid in die kerklike  
milieu gebring.

In verskeie gemeentes soos Harrismith, Hoopstad, 
Kroon stad, Vredefort, Reitz, Vrede, Bethlehem, Frank
fort, Ficksburg en Parys het gemoedere hoog geloop. In 
Winburg het gemoedere oorgekook en die stryd is lank 
gevoer tot en met die stigting in 1918 van die gemeente 
Rietfontein, tuiste van die bittereinders. Predikante het 
alles in hulle vermoë gedoen om spanning te ontlont, 
maar die agterdog en verontwaardiging oor wat gebeur 
het, het diep geanker in lidmate se leefwêreld gebly. In 
Winburg was die stryd hewig. Op 5 Mei 1903, tydens 
die Sinodesitting van die NG Kerk in Bloemfontein, 
is die netelige verhoudingskwessie biddend bespreek, 
met ’n oorheersende gevoel onder afgevaardigdes dat 
ver soening moet seëvier: “De Kerk zal doen wat in haar 
ver mogen is om vrede en versoening te bewerken, en 
het Evangelie der verzoening en genade zal triomfeeren.” 

In Transvaal was die stryd op kerklike gebied meer in
tens as in die Vrystaat. In die gemeentes Pietersburg, 
Hei del berg, Lichtenburg, Ventersburg en Ermelo word 
die joiners onder kerklike sensuur geplaas en is dit op
gehef met openlike skuldbelydenis. Sommige van die 
broeders het skuld bely, maar ’n groot groep “joiners” 
het hardnekkig geweier om hulle aan die kerklike tug 
te onderwerp. Ds. AJ Louw (Heidelberg) probeer die 
twee groepe versoen, maar skryf dat “die wortel van 
bit ter heid te diep vasgegroei het”.

Tydens die Sinodesitting in 1903 het ds. HS Bosman 
(Pre to ria) die kloof van verbittering tussen bittereinders 
en Scouts bespreek om vrede en versoening tussen die 
partye te bring. Daar is ook ’n weg gevind hoe om joiners 
in die kerk te hanteer. Die sinode besluit dat “joiners” 
wat ontrou was, ’n ernstige sonde begaan het en dat teen 
hulle opgetree moet word. Terselfdertyd het die kerk ’n 
roeping om vrede te bewerkstellig en word predikante 
en kerkraadslede versoek om joiners te besoek, te ver
maan en na die kerk terug te lei. Maar die bittereinders 
en joiners het nie tevrede gevoel met die besluit nie.

Generaal Andries Cronjé, ’n vername leiersfiguur onder 
die National Scouts, beleef onder leiding van ds. PA 
Strasheim ’n “Damaskuservaring” toe hy ’n brief aan die 
kerkraad van Klerksdorp skryf waarin hy “vergiff e nis 
zijner landgenoten vragen in de hoop om ook de Hoo
ger Hand vergiffenis te zullen ontvangen”.

Toe ds. HS Bosman se versoeningsvergadering met 
die National Scouts skeefloop, word ’n eie kerk op 22 
De sem ber 1903 op die plaas Vlaklaagte naby Bethal, 
ge stig. Die kerkleiers betrokke by die stigting was hoof
saaklik SP Grobler en NJ Breytenbach. Die naam van 
die kerk is die Nederduitse Gereformeerde Kerk van 
Transvaal, in die omgang bekend as die “Scout Kerk”. 
Gemeentes word gestig op Bethal, Standerton, Ermelo 
(Breyten), Pretoria (Skeerpoort), Heidelberg en Zeerust. 
Hulle word aanvanklik bedien deur ds. HE du Plessis, 
voorheen van Lindley. Die Scout Kerk was slegs ’n af
splintering met ’n handjievol lidmate en word in 1910 
deel van ds. SJ du Toit se Gereformeerde Kerke onder 
die Kruis wat in 1913 deel van die Gereformeerde Kerk 
van SuidAfrika word.

Op die keper beskou, is verdeeldheid, stryd en swaarkry 
deel van die mensdom sedert die sondeval in die aardse 
_______________________________________________________________

1 Kerk- en kultuurhistorikus van die NG Kerk. Skrywer van 63 publikasies. 
Emeritus predikant wat tans boer op die plaas Donkerpoort, Trompsburg.

paradys. Die vroegste Bybelse verhale getuig daarvan, 
selfs ná die stigting van die eerste gemeente en eerste 
sinode in Jerusalem. Dit loop deur die kerkhervorming 
oor eeue heen tot met die AngloBoereoorlog, selfs tot 
in ons huidige geslag. Vandag word ’n hewige stryd 
gestry om leersuiwerheid in die Christelike kerke in 

SuidAfrika. Elke kerkstryd is ook ’n stuk bouwerk met 
ewigheidwaarde. Die evangelie van Jesus Christus leer 
ons om te onthou en te vergeet, om te vergewe en te 
vergeet, om innerlike genesing te ontvang en in liefde te 
leef en oor die lewende Here te getuig. Dit bly ’n triomf
tog tot in die hemelstad. LIG IN DUISTERNIS

het die meeste beloop, terwyl die Bethulie gemeente 
se eis van £12 die kleinste was. Die totale eis van die 
Gereformeerde Kerk in die ORC het op £1 982 te 
staan gekom en het die skade aan geboue, kerkboeke, 
meubels en nagmaalserviese ingesluit. Slegs die skade 
aan die geboue is egter in aanmerking geneem, waar
na £862 op 15 Julie 1903 uitbetaal is. 

Ook wat die NG Kerk betref, word daar in Britse 
kor respondensie verwys na skadevergoeding wat in 
1903 uitbetaal is. So byvoorbeeld het die Bethulie NG 
Kerk die bedrag van £40 ontvang vir skade wat aan 
deure, vensterluike en die dak van die “Oude Kerk” 
aangerig is. Hierdie gebou was deur die Britse mili
têre bevel vanaf 14 Oktober 1900 tot 31 Julie 1902 as 
hoofkwartiere gebruik en gedurende hierdie tydperk 
binne en buite deur die Britse soldate beskadig. Die 
Frankfort NGgemeente het ’n eis van £12 900 ingestel 
vir hul kerkgebou wat heeltemal vernietig was. Die 
totale skade aan kerklike eiendom van die NG Kerk 
in die ORC is op £39 090 bereken, maar slegs £9 532 
is uiteindelik betaal, hoofsaaklik omdat die Britse 
owerheid nie voldoende begroot het vir die eise wat 
deur alle kerke in die ORC ingestel is nie.

Die kerke se inkomste het gedurende en ná die oorlog 
aansienlik verminder en die verarmde gemeentes 
kon nie bekostig om self vir die herstelwerk aan die 
pastorieë en kerkgeboue te betaal nie. Alhoewel die 

vergoeding dikwels onvoldoende was, kon die geld 
deur die kerke gebruik word om van die herstelwerk 
te doen, sodat ’n mate van normaliteit weer ervaar kon 
word. Kultuurgoedere soos meubels, nagmaalserviese, 
doop en huweliksregisters was egter onvervangbaar 
en laat ’n permanente leemte in die Afrikaner se 
kultuurskatkis. 

Die pastorie van die NG Kerk op Frankfort

Die NG Kerk op Frankfort

Vervolg vanaf bl. 22

Skade aan kerklike eiendom in die OranjeVrystaat

Emily Hobouse, Britse welsynennoodledigingswerker wat op 8 Junie 1926 in Enge
land oorlede is, se oorskot is by die Vrouemonument in Bloemfontein begrawe uit 
waar dering vir die wyse waarop sy na Boereslagoffers omgesien het. Sy het byvoor
beeld in 1905 ’n spinenweefskool op die SuidVrystaatse dorpie, Philippolis, begin 
om Afrikanervroue en meisies op te hef.

VERRUIM JOU BREIN

PHALABORWA

50ste Huweliksherdenking
Baie geluk aan Albert en Rina Wessels van die 
AP Kerk Phalaborwa, wat op 1 Mei 2021 hulle 
50ste huweliksherdenking gevier het. 

Op 26 Julie 1987 was Albert en Rina ook deel 
van die stigting van die AP Kerk Phalaborwa en 
hulle het diep spore in ons gemeente getrap. 
Soos wat Matthéüs 19:6 sê: ... sodat hulle nie 
meer twee is nie, maar een vlees? Wat God 
dan saamgevoeg het, mag geen mens skei nie. 

Baie dankie vir die voorbeeld wat julle vir ons is deur ook hierdie opdrag van God getrou na te kom. 
Mag daar nog vele mooi en geseënde jare saam op julle wag. 

Ingestuur

POTGIETERSRUS

’n Basaardag vir die Heer!
Nét die beste; éérste die beste; áltyd die beste vir die Heer –
dit het ons weereens op basaardag, 29 Mei, probeer ...
Hý gee die lewe en Hý gee die vrede –
en ons wil Hóm met alles wat ons het vereer!

Dinsdag en Donderdag is D-dag vir bees-, en skaap- en 
varkvleiswerk –
heerlik is die saamwerk; heerlik is die opskerp – dit álles vir die 
welstand van ons kerk!
Vrydag is dit bákdag; nie jou gewone áfdag –
Twee duisend ses honderd pannekoeke afgemerk!

Saterdagoggend agtuur buig ons die hoofde – ds. Philip open 
die dag;
gou is daar toue en toue vir vleis en pannekoek – wat wag!
Rondom die kerk is dit groentegoete en huisgoete en 
skietgoete en gebak;
Té gou kom die einde – wat ’n geseënde dag!

“Die gawes van die Gewer –
wees almal hartlik in Hom bly!
met sorg is alles voorberei – 
maar Hý laat dit nou opbrengs lewer!” 
(Aangepas uit Ges. 253:2)

Ingestuur

Albert en Rina Wessels

IS JOU REKENAAR BEGROTING  
BEPERK WEENS COVID-19? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

A P  K E R K D A S S EA P  K E R K D A S S E

OORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

Hartenbos Woonstel
Puik selfsorg woonstel. Stap na strand
Skottel TV. Onderdak braai op patio

Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

MIDWAY VERSORGINGSENTRUM
Kwaliteit sorg vir Alzheimers en Demensie-pasiënte

Kontak: Sharon Jansen van Rensburg 
082 441 6840 • midwaycare@mweb.co.za

www.midwaycare.co.za • Faks: 086 689 8892
Posbus 11467, TIEGERPOORT, 0056

PLAAS WINDHOEK KAMPEERTERREIN 
by BLOEMFONTEIN

Dagbesoek/Groepe, Akkomodasie, Kampeer,  
Troues/Funksies. 230 ha vrye natuur: stap in veld,  

rantjies klim, swem in klipdam, windbuks skiet, 
speelparkie, braai- en kombuisgeriewe, MARKIESTENT!

Skakel Gertrud by 083 708 4044  
www.farmwindhoek.co.za

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

SUIDKUS VAKANSIEVERBLYF
ST IVES, Uvongo, Suidkus *Slaap 4-6

SUNTIDE ILLOVO (1-8 Des & 8-15 Des) *Slaap 6
UMZUMBE CHALETS (naby Hibberdene)  

(8-16 Des & 16-24 Des) *Slaap 6 

Skakel Jopie du Plessis Eiendomme by  
082 858 7047 of e-pos: jopiedupl@gmail.com

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

POTGIETERSRUS

Ds. Buitendag ontvang ampsrus
’n Sagte antwoord keer die grimmigheid 
af (vgl. Spr. 15:1)
Gedurende Junie 2010 word ds. Philip 
Buitendag en sy gade Anna-Marié, in AP 
Kerk Potgietersrus verwelkom. Ná ’n tydperk 
van herderloosheid, brand die vreugdevure 
oor die nuwe predikantspaar hoog. Gou leer 
ons ds. Buitendag ken as een wat geduldig 
en kalm oor ’n saak besin, om daarna op ’n 
liefdevolle wyse sy sienswyse bekend te maak. 
Só sal ons hom veral onthou ...

Om jou een, eie taal tot nut te gebruik, is 
’n groter kuns as om sewe vreemde tale by 
te leer (CJ Langenhoven)
Oor sowat ’n dekade heen is die gemeente 
nié net suiwer volgens die Woord van God 
onderrig nie, maar moedertaalgebruik is 
terselfdertyd by sommige uitgebrei en by ander 
weer blink gepoets. Gedurende sy preke 
gebruik ds. Buitendag die keurigste Afrikaans 
– so eie aan ’n volbloed Boere-Afri kaner. 
Hiérvoor sal ons hom ook onthou ...

Hier voor my vind ’n wonder plaas: Uit 
dooie grond sien ek ’n plantjie groei (CJ 
Langenhoven)
’n Man van die veld, het ons gou uitgevind ... 
Ds. Philip – en Anna-Marié – is buite lugmense 
en vurige natuurliefhebbers. Die paadjie 
Wildtuin toe het hulle weer en weer aangepak. 
Oor boom- en plantsoorte kan jy ds. Buiten-
dag nie sommer vasvra nie. Dáároor sal ons 
hom ook onthou ...

Alles het sy bepaalde uur, en vir elke 
saak onder die hemel is daar ’n tyd (vgl. 
Pred. 3:1)
Met hierdie woorde maak ds. Buitendag ná 
afloop van die erediens op 16 Mei bekend 
dat hy 1 Augustus 2021 (twee dae ná sy 
sewentigste verjaarsdag), die tuig neerlê. Hy 
onderneem om die gemeente nog te bedien 
tot aan die einde van 2021, waarna hy en 
Anna-Marié hul langverwagte aftrede op 
Orania begin. In liéfde sal ons hulle onthou ...

Ingestuur

Ds. Philip en Anna-Marié Buitendag

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe

Skakel Willie of Poppie Brits: Tel. 039 317 2076, Sel: 082 746 4852
Queenstraat 18, Uvongo

VOLKSHULP 2000
Volkshulp 2000 is ’n geregistreerde, 

nie‑winsgewende welsynorganisasie wat 
na hulpbehoewende volksgenote omsien. 
Volkshulp 2000 ontvang geen hulp van die 
Staat of buitengewoon groot ondernemings 
nie. Ons is ten volle afhanklik van donasies 

en ander skenkings deur volksgenote. 
Hulpbehoewende volksgenote se getalle 
neem toe. Gesinne, kinders en bejaardes 

is die slagoffers van omstandighede 
buite hulle beheer. Ons doen ’n beroep op 

volksgenote om ons te help om die toenemende 
nood te bestry. Belastingkortingsertifikate is 

op aanvraag beskikbaar.

Straatadres:  
Steadlaan 246, Queenswood, Pretoria

Tel. nr.: 012 755 8201/2,
Posadres:  

Posbus 11824, Queenswood 0121
Bankbesonderhede: 

Tjekrekeningnommer: Absa 10176514,  
takkode: 632 005

By voorbaat baie dankie vir u bystand

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

Wil u in Die Boodskapper adverteer? Stuur ’n e-pos na boodskapper@apk.co.za

ELLISRAS

30 Jaar van Lig
In die voorwoord van die feesbundel, 
“30 jaar van lig ... in duisternis”, wat in 2020 
verskyn het as projek van die kerkraad, meld 
ds. Adri van Staden dat daar een goue draad 
is wat deur die geskiedenis van die AP Kerk 
Ellisras loop en dit is die genade van God wat 
die gemeente geseën het op elke gebied.

Drie jaar ná die stigting van die Afrikaanse 
Protestantse kerkverband, stig ’n groep 
lidmate onder leiding van ds. PL Storm af van 
die AP Kerk Thabazimbi. 11 November 1990 
word ’n datum waarvan verskeie van ons lidmate steeds 
kan getuig as ’n dag van blydskap en hoop.

In die eerste 30 jaar is daar baie beplanning en 
beroepe. Ds Arno Nieuwhof is die sewende predikant 
wat as pastor loci die gemeente bedien. 

Tydens die dertig jaar word die kerkgebou in gebruik 
geneem op 7 April 2002 en ’n pastorie is aangekoop.

Die AP Kerk Ellisras het 30 jaar van lig beleef. Die 
gemeente bestaan tans uit 11 wyke. Daar is 182 
belydende lidmate en 54 dooplidmate.

Oor die naweek van 13-15 November 2020 het die gemeente met luisterryke geleenthede die 
30 jaar van seën herdenk. Met ’n Bosveldkuier en -braai is die naweek afgeskop en lidmate het die 
vermaak self verskaf. Suster Maria Kriel en haar twee dogters, Geraldine en Maria, het opgetree en is 
opgevolg deur Riempies, oftewel broer Johan Oberholzer, en laastens ouderling Tienie du Plessis en 
sy dogter, Mara Sanders.

Sondag 15 November 2020 is nagmaal bedien en daarna ’n 
heerlike nagmaalete as afsluiting van die feesnaweek.

Dit was voorwaar ’n besondere geleentheid waarin die Here van 
die kerk die dank van die lidmate kon aanhoor. Lidmate het oor die 
feestydperk in die besonder klem gelê op die genade wat deur God 
aan die gemeente bewys is en wat die gemeente steeds ontvang. 

Ds. Arno Nieuwhof

----------------------------------------------------------------------------------

Daar is vyf eksemplare van die feesbundel by Die Boekwinkel 
beskikbaar. Koste beloop R300 elk. Om te bestel, stuur ’n e-pos na 
boekwinkel@apk.co.za

V.L.N.R.: Ouderlinge Jan van Staden en Tienie du Plessis, 
ds. Arno Nieuwhof en suster Louisa van Niekerk

Feesgeleentheid

Hulle was vir agt maande in die Krugersdorp-kon sen-
trasiekamp tussen bekendes. Skielik is Maria en die 

boe ties uitgekies en na die spoorwegstasie geneem om 
na ’n onbekende plek met onbekende mense gestuur te 
word. “Hoekom juis ons,” het Maria gewonder. 

Kitchener het die Boerevroue in twee kategorieë ingedeel 
naamlik die “undesirables” of “ongewenstes” en die 
“vlug telinge”. Die “vlugtelinge” was die vroue en kinders 
waar van die pa’s reeds oorgegee het. Die vegtende Boere 
het na hulle as “hensoppers” verwys. 

Die “ongewenstes” was die vroue wat weerstand ge-
bied het, nog lojaal aan die Boererepublieke was en wie 
se mans nog nie opgehou veg het nie. Maria was trots 
daarop dat haar pa nog geveg het en het graag vertel hoe 
parmantig sy met die Engelse in die kamp was. Daar is 
deur die Britte besluit om hierdie “ongewenste” vroue 
uit die Transvaal en Vrystaat se konsentrasiekampe te 
verwyder en ver weg na Natal, as ’n Britse kolonie, te 
stuur. Merebankkamp by Durban is in September 1901 
juis vir hierdie doel gebou. Daar is geglo dit sal help om 
die manne se moed te breek sodat hulle gouer oorgee.

By die spoorwegstasie is Maria en haar boeties in oop 
steenkooltrokke gelaai. Niemand het aan haar gesê 
waarheen hulle gaan nie. Vir twee dae lank was hulle in 
die oop trokke. Met tye het hulle papnat gereën. Met ’n 
rokende stoomlokomotief voor aan die trein, verstik en 
versmoor die boeties amper elke keer as hulle deur ’n 
tonnel ry. Met ’n sakdoek probeer sy hulle neuse toehou 
in die tonnels. Daar is natuurlik geen toilet in ’n oop 
steenkooltrok nie. Hulle span maar ’n kombers in die 
een hoek van die trok in wanneer iemand ’n behoefte 
het. So het Maria en haar boeties in Merebankkamp 
geëindig.

Maria Potgieter is my ouma. Sy het vir lang tye by ons 
ge bly. In hierdie tye het ek haar vertellings van daardie 

tye op band opgeneem. Terwyl sy dit alles vertel het, het 
sy gehuil en gewonder hoe beskaafde Christenmense so 
iets aan ander mense kan doen?

Hoekom dink ek nou daaraan? Omdat ek toevallig weer 
die 2019-televisieonderhoud met JW Rees-Mogg op die 
Britse program BBC Question Time gesien het. Ek het 
daarna ook die debat van 25 Februarie 1901 in die Britse 
parlement gelees. In die 1901-debat reageer die Britse 
regering op Emily Hobhouse se bewerings oor die swak 
toestande in die konsentrasiekampe. Die Britse Minister 
van oorlog, St. John Brodrick, sê in die parlement dat 
die vroue vry is om die kampe te verlaat as hulle wil en 
dat die kamptoestande goed is. Dit is blatante leuens.

Rees-Mogg vertel drie leuens in die eerste 20 sekondes 
van sy TV-onderhoud. Volgens sy 2019-weergawe is 
die Boerevroue in kampe geplaas vir hulle beskerming 
(leuen 1). Verder beweer hy dat die sterftesyfer in die 
kampe presies dieselfde as die sterftesyfer daardie tyd 
in Glasgow, Skotland was (leuen 2) en: “Omdat die Boere 
op die slagveld was, waar sou die vroue en kinders kos 
kry?” Hulle is na die kampe geneem om gevoed te word 
(leuen 3).

My ouma se persoonlike ervaringe bewys al hierdie 
leuens verkeerd. Emily Hobhouse as Britse vrou het aan 
die Britse regering gesê: “Wat julle vlugtelinge noem 
en die mense wat julle sê julle beskerm, noem hulself 
krygsgevangenes, hulle word onder dwang aangehou 
en verag julle beskerming” (Emily Hobhouse-boek deur 
Elsabé Brits, 2016, bl. 67). 

Dat die Boerevroue van die plase weggeneem is sodat 
hulle in die Britse kampe gevoed kon word, was ’n 
wre de leuen. Op die plase het hulle genoeg voedsel ge-
had om vir hulself te sorg. Die Britte het egter alles op 
meer as 8 000 Boereplase afgebrand as deel van hulle 
ver skroei de aardebeleid.

met Pieter & Pieter met Pieter & Pieter 

Ouma bewys die Britse leuens verkeerd
Dr. Pieter Mulder

Maria Potgieter en haar vier boeties is tydens die Anglo-Boereoorlog teen hulle 
sin deur Britse soldate na die konsentrasiekamp by Krugersdorp geneem. Haar 
ma is dood en haar pa, kommandant FJ Potgieter, het as die kommandant van die 
Kru gers dorp kommando aan die Natalse grens geveg. Maria moes as dertienjarige 
dogtertjie alleen verantwoordelikheid vir haar vier boeties neem. Die jongste was 
maar twee jaar oud. 

IN DIE SPORE VAN GISTER

Vervolg op bl. 36

Normale Sondag-liturgie
Himnologie hou hom besig met al die aspekte rondom 
kerkmusiek: geskiedenis, huidige kompilasies, uitvoer
prak tyk en ontwikkelling/hersiening van bestaande 
lie dere. Daar is hoofsaaklik twee aspekte wat hanteer 
word, naamlik teks en melodie. Die kerklied vervul die 
rol van aanbidding. Die musiek in die erediens is dus 
’n kom munikasiemedium tussen die aanbidder(s) en 
God. In die vorige artikels is daar gekyk na liturgiese 
ontwikkeling. Die gereformeerde kerke in SuidAfrika is 
nog grootliks in die Reformasie gewortel en hul litur gie 
sien min of meer soos volg daar uit: Votum en seën groet; 
lofpsalm; wet en belydenis met liedere; ge bed; lied; preek; 
lied; gebed; kollekte; slotlied; seën.

By die sakramente (doop en nagmaal), bevestigings 
en buitengewone eredienste (Kersfees, Goeie Vrydag, 
Pinkster, ens.), mag die formaat dalk effens verskil in 
oor leg met die kerkraad of sinode. Ons sou dus kan 
ver wys na die Roomse terme vir die eredienste as Ordi-
na rium (gewone erediens) of Proprium (uitgebreide 
diens). Hierin sien ons die band met “die kerk van alle 
eeue” of “die gemeenskap van die heiliges”. Dit is dus nie 
nodig om ’n debat aan te knoop oor benamings van die 
reformatoriese kerk nie, maar wel te let op die inhoud 
van die onderskeie eredienste. 

Alhoewel plaaslike kerkrade en sinodes verskil oor  
die volgorde en vorme van bogenoemde voorstelling, 
is dit die verantwoordelikheid van elke aanbidder om 
hier die liturgiese konteks te verstaan. Die Wet kan by
voor beeld uit Exodus 20 of Deuteronómium 5 of op
som mend soos in Matthéüs 22, Markus 12 of Lukas 10 
ge lees word. As geloofsbelydenis kan byvoorbeeld ge wis
sel word tussen Nicéa, Athanasius of die Apostoli cum. 
Die wet en die belydenis kan net by een erediens wees of 
gedeel word tussen die twee eredienste (op ’n Sondag), 
maar moet liefs elke Sondag verkondig word. Hierdie 
liturgiese handelinge word egter verwaarloos en in die 
meeste gevalle is dwaling baie naby of reeds gevestig. 

Liturgiese handelinge
Die Westminster belydenis verduidelik die komponente 
van die erediens as elemente, vorms, of omstandighede. 
Gebede, wet, belydenis, preek, en seën is alles elemente. 
Die liturgiese handeling is die vorm (gebede kan bv. 
ge spro ke of gesonge wees). Omstandigheid kan nood
ge dwonge liturgiese handelinge aanbied wat nie altyd 
die gebruik van die betrokke kerk is nie en baie keer kan 
dit op ander kerkgroepe sinspeel. Die gebruik van kerse 
is ’n vorm wanneer dit as liturgiese handeling gebruik 
word. As dit egter ’n plaasvervanger vir elektrisiteit is, 
dui dit op omstandigheid.

Argitektuur, kleredrag, musiek en alle liturgiese kom
po nen te is alles vorms of omstandighede wat ook in te
graal ’n goue middeweg kan voorsien. Alles moet aan ware 
aan bidding gemeet word. ’n Sistematiese gereformeer de 
teologie benodig dus ook ’n teologie van aanbidding. 

Hoe moet ek sing?
As samevatting van liturgie en liturgiese handelinge 
kyk ons nou na hoe ons sing. Die liturgie is ’n gesprek 
tussen God en sy gemeente. Element = (E), Vorm = (V), 
Omstandigheid = (O).

Votum en Seën (E): Deur die votum konstitueer 
God sy vergadering en kondig sy teenwoordigheid aan. 
Dit word gewoonlik deur die prediker gedoen (V). Die 
seën groet word deur die prediker gedoen aangesien dit 
van God af kom (E). Verskeie tekste kan egter hiervoor 
gebruik word (V). Die “amen” verteenwoordig die ge
meente se antwoord. Daarom laat sak die prediker dan 
sy hande voor hy die “amen” aankondig. Vir hierdie rede 
kan die “amen” ook deur die gemeente gesing word (V). 

Die Loflied (E): Hierdie eerste lied besing die groot
heid van God en sy onafhanklikheid van die mens. Baie 
predikers maak soms die fout om liedere te kies wat 
ons nood teenoor God verklaar of ons verlossing teen 
vyande beklemtoon. God het ons egter nie nodig om 
te heers of sy Naam te verheerlik nie. Die konteks van 

LOOF DIE HERE

Wat sing ek Sondag in die kerk?
Braam van Tonder

Vervolg vanaf bl. 34

Ouma bewys die Britse leuens verkeerd

die woordbediening mag dalk iets spesifiek in gedagte 
plaas, maar liedere en verse moet liefs so gekies word 
as ’n loflied tot God. Die eerste drie bedes van die Onse 
Vader handel byvoorbeeld net oor God. Geen melding 
van die mens nie. Psalm 29 is sekerlik een van die mooi
ste voorbeelde. 

Belydenis en Wet (E): Dit kan uit verskillende tekste 
gedoen word (V). Hierdie twee dele kan in oorleg met 
kerkrade en sinodes vervang word deur liedere (V), of 
daardeur versterk word. ’n Belydenis is ’n amptelike 
verklaring van ons geloof (nie ’n gebed), terwyl die lied 
saam met die Wet ’n boetelied kan wees, of die triomf 
van die Wet kan besing.

Gebede (E) kan vry wees, uitgeskryf wees, of gesing 
word (V). Die lied voor en ná die preek kan lofprysing 
of aanbidding wees. Dit kan egter ook as kategetiese 
in stru ment dien op voorbereiding van die Woordbe
die ning en as “amen” op die prediking. 

Die preek (E) is meer teologies van aard. Die slot
lied (E) of ook die wegsendingslied, is ’n verheerliking 

van God soos aan die begin, of ’n sendingslied wat die 
aanbidder oproep om die Woord te gaan verkondig. 

Uitvoerpraktyk
Baie is van mening dat die sang van die gemeente op  
die voorgrond staan, eerder as die instrumente wat 
be ge lei, of ander musiek tydens die erediens. Die tee
noor ge stelde is ongelukkig ook waar, naamlik dat sekere 
gemeente le de eerder net passiewe toeskouers is. Dit is 
egter die taak van die kerkraad/prediker om te verseker 
dat die be ge leiding die aanbidder reg lei in die karakter 
van die gekose liedere.

Die voorhangsel wat geskeur het met die lyde van 
Jesus Christus het nie die tempeldiens vernietig, sodat 
ons net vrye toegang tot die Vader het nie. Ons het steeds 
die verantwoordelikheid om dit met eerbied en ontsag 
te doen. Ons elkeen het nou die vryheid om deur Jesus 
Christus na die Vader te gaan en so die verantwoor de
lik heid om as gemeente ook die rol van priesters in die 
kerk te vertolk.

As Britse bevelvoerder het Kitchener verder opdrag 
ge gee dat die “ongewenste” vroue en kinders die helfte 
van die kos kry wat die Boere “vlugtelinge” kry. Daar is 
ge glo dit sal maak dat hierdie vroue druk op hulle mans 
plaas om oor te gee. Die gevolge was net mooi die teen-
oor ge stelde. Die vroue het meer vasberade geword en 
die mans het verhard en as bittereinders voortgeveg.

As “ongewenste” het my ouma geglo dat die swak en min 
kos wat hulle gekry het, tot haar jongste boetie se “bloed-
maag” en dood in Merebank gelei het. Dit is bla tan te 
vermetelheid van Rees-Mogg om verder te be weer dat die 
Boere se sterftesyfer in 1901 in die kon sen trasiekampe 
dieselfde as die van Britte in Glasgow was. 

Glasgow se amptelike sterftesyfer in 1901 was 21 per 
1000 van die bevolking. Tussen Julie 1901 en Fe bru a rie 
1902 was die gemiddelde sterftesyfer in die kon sen-
tra sie kampe 247 per 1 000 – twaalf keer Glasgow se 
sy fer. In Oktober 1901 het dit ’n hoogtepunt bereik met 
344 sterf tes per 1000. Dit het beteken dat een uit elke 
drie per sone wat in die kampe ingekom het, nie lewend 
daar uit gekom het nie.

Wie is Rees-Mogg wat in 2019 nog sulke leuens oor 
die oorlog verkondig? Hy is ’n senior lid van die Britse 
par le ment en tans leier van die Britse laerhuis. Hy spog 

ook met ’n graad van Oxford se universiteit – nogal in 
Geskiedenis. 

Dan Brown skryf in The Da Vinci Code: “In 
oorlog skryf die wenner die geskiedenis om 
hul eie saak te verheerlik en die vyand s’n af 
te kraak. Geskiedenis is altyd eensydig.”

In Suid-Afrika verstaan ons dit, want ons het dit in die 
verlede ervaar en tans ervaar ons dit weer. Persone wat 
in die verlede helde was en reg was, is nou verkeerd en 
wat in die verlede verkeerd was, is nou reg. Daarom is 
JBM Hertzog-lughawe in Bloemfontein nou Bram Fischer 
Internasionale Lughawe. Daarom is Verwoerdrylaan 
nou Beyers Naudérylaan en vorige terroriste nou 
vryheidsvegters. Ons kinders, wat niks van hierdie 
verlede in die skool leer nie, word tans verward groot 
oor wie hulle is en waar hulle inpas. 

George Orwell het geskryf: “Die doeltref fend-
ste manier om ’n volk te verpletter, is om sy 
eie verstaan van sy geskiedenis te ontken en 
te vernietig.”

Op verskeie maniere, waaronder rubrieke soos hierdie, 
het ons elkeen ’n taak om die feite van ons geskiedenis 
so akkuraat as moontlik aan ons kinders oor te dra. LIG IN DUISTERNIS

Op 10 Junie vanjaar berig Fox News1 
oor ’n 14-jarige meisie, Jolene Grover, 
wat haarself sterk uitgespreek het 
teen die seksistiese beleid wat tans in 
skole geïmplementeer en op kinders 
en leerkragte afgedwing word. Volgens 
hierdie beleid moet skoliere toegelaat 
word om badkamers te gebruik 
wat met hulle gender identiteit oor-
eenstem. Hierdie nuwe beleidsrigting 
is ’n aanpassing op die vorige beleid 
(1040) wat die hele Amerika daartoe 
verbind het om gelyke, veilige en 
inklusiewe werksomgewings te 
voorsien, ongeag mense se seksuele 
oriëntasie of genderidentiteit.

Tydens ’n beheerliggaamvergadering 
van die Louden County Public School 
(LCPS) in Virginia, het Grover gesê: 
“Twee jaar gelede is daar vir my gesê 
dat 1040 slegs ’n sambreelfilosofie is 
en dat seuns nie in meisiesbadkamers 
toegelaat sou word nie. Hier is 
ons egter nou en dit is presies wat 
julle doen.”

“Almal weet wat ’n seun is – selfs 
julle,” het sy bygevoeg terwyl sy die 
beheerliggaam in die oë gekyk het. 
“Julle voorgestelde beleide is gevaarlik 
en gegrond in seksisme. As ‘woke’ 
kinders by my wou weet of ek lesbies 
is of ’n transgender seun omdat ek my 
hare kort dra, behoort dit vir jou te 
wys dat hierdie moderne identiteite 
oppervlakkig is.”

In ’n onderhoud met Fox News het sy 
gesê dat sy bekommerd is dat LCPS se 
nuwe reëls daartoe sou lei dat meisies 
geteister en selfs aangerand kan word.

“In die klaskamer sit seuns langs 
meisies en lees erotiese materiaal en 
dan wil julle hulle toegang gee tot die 

meisiesbadkamers en julle wil meisies 
dwing om hierdie seuns as ‘sy’ aan 
te spreek. Julle doen hierdie dinge 
in die naam van inklusiwiteit terwyl 
julle dié meisies wat die prys hiervoor 
gaan betaal, ignoreer. Julle beleide 
plaas seuns se begeertes bo meisies se 
behoeftes.”

Wanneer ons nuusgebeure in Suid- 
Afrika dophou en na die bromgeluide 
van die regering luister, weet ons 
dat soortgelyke beleidsrigtings en 
toepassing daarvan nie ver weg is 
nie. Op 10 Junie berig Maroela Media2 
dat die Wes-Kaapse departement 
van onderwys ’n ondersoek gelas 
het na bewerings dat daar teen 
LGBTQI+3-leerders by die Hoërskool DF 
Malan in Kaapstad, gediskrimineer is.

Na bewering wou ’n groep leerders 
tydens pouse op die rugbyveld byeen-
kom nadat die skool geweier het dat 
enige viering van Pride-maand (waarin 
die LGBTQ+-gemeenskap gevier word) 
by die skool gehou word. Die Wes-
Kaapse minister van onderwys, Debbie 
Schäfer, het haar bekommernis oor die 
bewerings uitgespreek en gesê: “Dié 
soort gedrag het geen plek in ons skole 
nie. ’n Ondersoek word tans gedoen om 
die feite vas te stel en ons wag op die 
uitkoms daarvan.”

Sy het verder bygevoeg: “Die 
departement is daartoe verbind om 
te verseker dat ons skole inklusiewe 
ruimtes is, waar waardes van gelykheid 
en nie-diskriminasie gehandhaaf 
word.” Hierdie woorde van haar klink 
asof dit net so uit die Amerikaanse 
1040-beleid geneem is!

Hierdie uitsprake is te wagte. Op 1 Julie 
verlede jaar berig Businesstech4 oor 

die DA-geleide Wes-Kaapregering se 
konsepriglyne vir seksuele oriëntasie 
en genderidentiteit. Volgens hulle is die 
huidige beleid van die Departement 
van Basiese Opvoeding nie voldoende 
nie, aangesien dit nie voldoende onder-
steuning vir LGBTQ+-leerders bied nie. 

Volgens die DA se woordvoerder in die 
Weskaap, Lorraine Botha, neem hulle 
voorstelle die saak ’n stappie verder – 
“in die regte rigting”. Indien die beleid 
goedgekeur word, sal dit die departe-
ment toelaat om leerders, bestuur, 
onderwysers en beheerliggame 
aangaande die beginsels van geslag en 
seksuele diversiteit op te lei.

Van die voorstelle wat in hierdie beleid 
ingesluit is om sogenaamde “veilige 
ruimtes” vir kinders te skep, is onder-
meer die volgende: Kinders mag kies of 
hulle seunsskooldrag of meisieskool-
drag wil aantrek, afhangende van die 
geslag waarmee hulle identifiseer. 
Skole sal verder aangemoedig word 
om hul skooluniforms eerder gender-
neutraal te ontwerp. Tweedens word 
voorgestel dat daar weggedoen word 
met spesifieke badkamers vir seuns en 
dogters en dat almal dieselfde badkam-
ers mag gebruik. Selfs die slaapgeriewe 
tydens uitstappies en in koshuise, moet 
só benader word dat dit sensitief is 
teenoor leerders se genderidentiteite.

Die vraag is dus nie óf hierdie liberale 
en onbybelse beleidsrigtings Suid- 
Afrika gaan bereik nie. Dit hét reeds. 
Die vraag is hoe ons as Bybelgetroue 
ouers hierop gaan reageer.

--------------------------------------------------------
1 https://fxn.ws/3cxPeNq
2 https://bit.ly/3vftHzQ
3 Homoseksuele, biseksuele, transgender- en 

interseks-gemeenskappe.
4 https://bit.ly/3glo9OM

T: 012 362 1390  /  boekwinkel@apk.co.za

BINNEKORT OP ONS RAKKE BESKIKBAAR
Slegs R55. Hou ons sosiale-media platforms dop!

Kolokwinte en kapitele bestaan uit inligtings brok kies om 
die 1933/53-vertaling van die Bybel met groter begrip te 
kan lees. Lesers kry in hierdie boekie bondige inligting 
om die uitleg, samestelling, taalgebruik en samehang van 
die Bybelboeke beter te begryp. Dit is nie bedoel om ’n 
verklarende rol te speel in die lees van die Bybel nie, maar 
slegs enkele hulpmiddels aan te bied om die teks van die 
Bybel met begrip te kan lees.

Die vernaamste inligting wat gebied word, is:

• Wat ou/vreemde woorde beteken.
• Wie die aartsvaders en stamvaders was.
• Wie die apostels was.
• Hoe om opskrifte en byskrifte te interpreteer.
• Hoe om die Here se Naam te verstaan.
• Hoe die konings van Israel mekaar opgevolg het.
• Hoe die optrede van profete met die konings se 

regeertydperke verband gehou het.

Hopelik sal lesers gestimuleer word om hulle eie 
bestudering van die Bybel te laat verdiep deur van 
betroubare naslaanbronne gebruik te maak.

Prys: 
R30

Prys: 
R55

Prys: 
R60



Soms gebeur dit dat daar skielik 
iets van jou verwag word 

waarvoor jy glad nie gereed is nie. 
So iets gebeur gewoonlik omdat 
dinge skeef geloop het – miskien 
het jou ouers geskei, of dalk is jou 
ma of pa skielik oorlede. Dalk gaan 
dit nie so goed met julle geldsake 
nie of dalk is dit iets anders. Daar 
kan baie redes wees waarom daar 
nou so ’n swaar las op jou skouers 
rus. Ek kan nie regtig verduidelik 
hoekom hierdie dinge met jou 
gebeur het nie. Ek kan maar net 
saam met jou bid dat die Here jou 
trane sal afdroog en jou in sy liefde 
sal toevou.

Vandag wil ek eerder vra: Hoe 
maak ek as ek skielik ’n grootmens 
se skoene moet probeer volstaan? 
Wat moet ek doen as daar iets van 
my verwag word waarvoor ek glad 
nie gereed is nie?

In ons volksgeskiedenis is daar 
baie mooi voorbeelde van kinders 
en jongmense met wie so iets 
gebeur het. Dink maar aan 
Racheltjie de Beer wat haar boetie 
aan die lewe gehou het terwyl 
sy self doodgegaan het van die 
koue. Of Japie Greyling wat ’n 
Boerekommando se lewens moes 

As dit voel of jy  
regtig nie kan nie ...

help beskerm toe ’n Engelse kaptein 
gedreig het om hom te skiet omdat 
hy nie wou sê waar hulle wegkruip 
nie. Daar is nog baie ander voor
beelde. Baie van hierdie kinders 
se name ken ons nie eers nie. Dink 
byvoorbeeld aan die penkoppe in 
die Tweede Vryheidsoorlog – hulle 
almal moes dinge doen waarmee 
grootmense baie keer sukkel.

Nie Racheltjie de Beer of Japie 
Grey ling of enige een van die 
penkoppe kan ons leer hoe om ons 
eie probleem op te los nie – dit is 
ongelukkig so. Tog dink ek ons kan 
iets belangrik by hulle leer. Hierdie 
jong kinders se groot verhale leer 
ons dat God kinders ook kan help 
om groot skoene vol te staan. Hou 
dus moed.

Miskien is dit vir jou ’n verrassing, 
maar in die Bybel word daar ook 
van ’n hele paar sulke kinders 
gepraat. Dink maar aan die 
onbekende Joodse dogtertjie wat 
Naäman van die profeet van die 
Here vertel het. Ons het geen idee 
wat haar naam was of wat presies 
met haar gebeur het nie. Maar, God 
het nie net haar naam geken nie, 
Hy het ook geweet wat met haar 
gebeur het en Hy het haar gebruik 
om ’n belangrike man tot bekering 
te bring (lees 2 Kon. 5:115). ’n Mens 
lees dit amper mis, maar sy is by 
haar ouers gesteel en het ’n slaaf 

in die huis van haar ontvoerders 
geword – dinge in haar lewe het 
verskriklik skeefgeloop – tog het 
God haar op ’n wonderlike manier 
gebruik!

Nog ’n mooi voorbeeld is Daniël 
en sy drie vriende. Nadat die 
Babiloniërs Jerusalem oorwin het, 
het die soldate hierdie jong seuns 
(tieners) by hulle ouers weggevat 
en na ’n ver land weggevoer (vgl. 
Dan. 1). Dit het beteken dat hulle 
hul ouers nooit weer gesien het nie. 
Dinge het verskriklik skeefgeloop 
in hierdie seuns se lewens, maar 
God het hulle op ongelooflike 
maniere gebruik – lees maar net 
die boek Daniël.

Ek weet nie presies wat besig is 
om met jou te gebeur nie. Ek weet 
ook nie presies hoekom dit gebeur 
nie. Twee dinge kan ek wel vir jou 
sê: 1) Ek weet God kan jou ook 
gebruik – jy is nie te jonk nie. 2) Die 
enigste manier om hierdeur te kom, 
is om aan God vas te hou. Hy ken 
jou naam (vgl. Jes. 43:1). Hy weet 
wat besig is om te gebeur:  ... want 
die Here – sy oë deurloop die hele 
aarde om diegene kragtig te steun 
wie se hart onverdeeld op Hom 
gerig is ... (2 Kron. 16:9).

Praat met Hom – Hy luister. 

Groete, ds. Henning

Daniël in die leeukuil (Dan. 6:1-28)

GÉNESIS 39
Nadat sy broers hom verkoop het, was Josef baie ver van sy pa en broers 
af – hy was alleen. Die handelaars het hom al die pad tot in Egipte gevat en 
hom daar as ’n slaaf verkoop. As jy ’n slaaf is, beteken dit dat jy baie hard 
moet werk sonder dat jy betaal word. Josef was Pótifar se slaaf. Al het 
Josef nie ’n sent gekry nie, het hy nog steeds sy werk baie goed gedoen.

Pótifar het dit gesien en hy was baie bly dat hy Josef gekoop het. Dinge 
in sy huis het sommer beter gegaan vandat Josef daar begin werk het. 

Pótifar het besluit dat Josef sy huis moes bestuur. “Josef,” het hy gesê, 
“van vandag af wil ek hê dat jy na my huis en my diere moet kyk. Al die 
ander slawe moet ook na jou luister. Niemand mag iets doen as hulle nie 

eers by jou toestemming gekry het nie.” Josef was baie bly, want hy het 
agtergekom dat die Here hom seën. 

Pótifar was getroud. Sy vrou het gedink dat Josef ’n baie aantreklike 
jong man was. Op ’n dag sê sy: “Josef, ek wil hê dat jy by my moet kom 
slaap!” Josef het dadelik bang geword: “O, nee!” het hy gesê, “ek kan dit 
nie doen nie. Jy is met Pótifar getroud. Hy gaan niks daarvan hou as ek 
by sy vrou slaap nie. God sê ook dat dit nie reg is nie. Ek wil nie teen God 
sondig nie!”

Pótifar se vrou was ongelukkig omdat hy nie wou doen wat sy sê nie. 
Daarom het sy die volgende dag weer probeer. “Josef, kom slaap by my!” 
het sy gesê. Josef het gemaak asof hy haar nie hoor nie en maar net 
aangegaan met sy werk. 

Sy het saggies tot agter hom geloop en hom aan sy jas gegryp. “Kom, 
Josef, kom slaap by my!” het sy gesê. Josef het homself losgeskeur en 
na buite gehardloop. Pótifar se vrou het met Josef se jas in haar hande 
bly staan.

“Hoekom wil hy nie doen wat ek wil hê nie?” het sy gedink. Sy 
was sommer kwaad. Daardie nag toe Pótifar huis toe kom, het 
sy Josef se jas vir hom gewys. Sy het ’n vreeslike leuen vertel: 
“Weet jy wat Josef vandag wou doen? Hy wou by my slaap al 
het hy geweet dat ek eintlik jou vrou is.” Pótifar was sommer 
dadelik woedend. “Toe ek om hulp geroep het,” gaan sy verder, 
“het hy na buite gehardloop. Hy het so groot geskrik dat hy sy 
jas hier by my vergeet het.”

Toe Pótifar die jas sien, het hy geweet dat dit Josef s’n was. Hy was so 
kwaad dat hy nie eers na Josef se kant van die storie wou luister nie;  
hy het hom sommer dadelik in die tronk laat gooi. 

Josef was onskuldig. Hy het niks verkeerd gedoen nie. Die tronk is ’n 
aaklige plek en daar is baie slegte mense daar binne. God het geweet dat 
Josef niks verkeerd gedoen het nie en Hy het Josef opgepas. 

Hoe dikwels is ons ontevrede 
wanneer ons ’n bietjie ongerief 

moet verduur? Ons is vandag só 
gewoond aan die gemak en weelde 
van ons moderne lewe dat ons 
gewoonlik maar net aanvaar dat dit 
so moet wees. Ons vergeet van ’n 
tyd in ons volksgeskiedenis toe elke 
dag ’n stryd om lewe en dood was 
en daar van gemak en gerief geen 
sprake was nie. 

Die AngloBoereoorlog (11 Oktober 
1899 tot 31 Mei 1902) was beslis so 
’n tyd waar Afrikanerkinders ly ding 
en ongerief moes verduur. Wanneer 
’n mens die groter doel agter die 
ongemak verstaan, is dit meer han
teerbaar. Maar hoe verduidelik jy 
vir ’n vyfjarige kindjie dat Pappa vir 
ons vryheid op kommando gaan, of 
hoekom ons plaasopstal, met soveel 
aangename herinneringe, afgebrand 
word, of Hansie, die hanslam, en 
Blommetjie, die melkkoei, met 
bajonette doodgesteek word? 
Of wat sê jy as jou kindjie in die 
konsentrasiekamp vir jou sê hy is 
honger of hy kry koud? 

Duisende Afrikanerkinders het hier
die traumatiese gebeure van die 
AngloBoereoorlog beleef, maar nie 
die redes daaragter verstaan nie. 
Om terug te praat, ’n vloermoer te 

gooi of dikmond by die vertrek uit te 
storm en jou kamerdeur toe te klap, 
sou nie gewerk het nie. Die Boere
kinders moes maar die ly ding en 
ongerief verduur en hulle op Jesaja 
30:15 beroep: ... in stil wees en ver-
troue bestaan julle krag ...

Derduisende kinders is op een 
of ander manier deur die Anglo
Boereoorlog geraak. Baie seuns, 
sommige van so oud as 13 jaar, 
en soms selfs jonger, het by die 
Boere kommando’s aangesluit en as 
penkoppe aktief aan die oorlog deel
geneem. Op 2 November 1901 het 
president Steyn van die Vrystaatse 
Republiek, ’n proklamasie uitgevaar
dig dat seuns vanaf 14 jaar opge
roep kon word tot aktiewe militêre 
krygsdiens, mits hulle gesondheid en 
liggaamsbou dit toegelaat het. Kosie 
Briedenhann (16) en Dirkie Uys (12) 
het as helde op kommando gesterf. 
Dirkie se ma, Miemie, het ná die 
oorlog ’n gebrande Bybel in die puin 
van hul afgebrande Boerewoning 
sien lê. Die wind het dit oopgewaai 
op die plek waar Dirkie die Onse 
Vader se begin en einde met kruisies 
aangedui het, kort nadat sy hom leer 
lees het. Dadelik het sy die woorde 
van ’n predikant in die kamp onthou: 
“Moeders, God sien jul smarte en tel 
jul trane.”

Kinders tydens die Anglo-Boereoorlog

Pieta Oosthuizen

Vir duisende kinders was dit ’n bit
ter ervaring om aan die vreemde 
leefwyse in die konsentrasiekampe 
gewoond te raak. Hongerpyne, siek
tes, die gevreesde kamphospitaal, 
daaglikse sterfgevalle en begrafnisse 
van hulle eie mense, was deel van die 
nuwe roetine waaraan kampkinders 
gewoond moes raak. By die meeste 
tente kon jy net smart en ellende 
sien. Helena Catharina du Plessis, ge
bore 11 April 1894, se woorde gryp ’n 
mens aan die hart: “Ma Lenie het die 
oom se hulp tydens Oupa se siekte 
van die hand gewys, want hy was ’n 
makKakie en hulle sal self krag van 
die Here ontvang vir hulle taak – ook 
hier in die vyand se kamp.” 

Kampskole het ook in pas ge
bly met die Britte se pogings om 
Boere kinders aan Britse waardes 
en gebruike bekend te stel. Toe die 
kinders in die kamp aangesê is om 
komende Maandag na die kamp
skool te kom, was Lenie du Plessis se 
ontstoke woorde aan die “teacher”: 
“Kyk hier, my kinders sal nie na my 
vyand se skool gaan nie. My man is 
gevang, my oudste seun is gevang 
en drie seuns veg nog buite – hulle 
leef miskien nie eers meer nie en om 
dan hier my kinders in my vyand se 
skool te sit! Trek dood, sê ek, trek 
dood hulle name!” Die “teacher” wou 
nog die saak probeer red: “Ja, mrs. 
Du Plessis, maar die kinders kan tog 
nie sonder skool bly nie ...”

“Myne kan so bly,” antwoord Ma 
Lenie. “Ek sal hulle uit die Bybel leer 

lees en hulle kan leer skryf as dit 
vrede is.” As dit by skoolwerk kom, is 
dit tog die belangrikste. Die begin-
sel van die wysheid is die vrees van 
die Here, en kennis van die Heilige is 
verstand (Spr. 9:10). 

Dit was nie vir hierdie kinders be
skore om kind te wees en sorge
loos te leer nie. Daar was dikwels ’n 
tekort aan basiese hulpmiddels soos 
skoolbanke en boeke.  Skoolbanke 
het dikwels uit leë beskuitkaste met 
planke boop bestaan. Die planke is 
egter gereeld gebruik om doodskiste 
van te maak en in sodanige gevalle 
was die kinders dan weer sonder 
skoolbanke. Selfs speel was ’n uitda
ging in die kampe. Kinders moes hul 
ma’s en ander vrouens help toustaan 
om rantsoene te ontvang en vis en 
klein diertjies te vang om te eet. Om 
water en brandhout te soek, het baie 
speeltyd in beslag geneem.

Die liggaamlike, maar veral gees telike 
lyding wat kinders tydens die Anglo
Boereoorlog moes deurmaak, is  
onbeskryflik. Hulle moed, vasbera
den heid en deur settingsvermoë, het 
uiteindelik geseëvier oor die onge
mak, ongerief en lyding wat hulle 
moes deurmaak. Mag hulle lewe en 
strewe vir ons ook vandag ’n voor
beeld wees wanneer ons ’n bietjie 
ongerief verduur. Mag die woorde 
van Romeine 8:28 ons voortdurend 
herinner ... dat vir hulle wat God lief-
het, alles ten goede meewerk ... Mag 
ons en ons kinders dit bly glo, selfs in 
moeilike en uitdagende tye.

